
YB TUAN WONG BOR YANG (SENAI)  
SOALAN 16  (A87)  
 
Dengan penutupan rangkaian 3G, terdapat pengguna di kawasan luar bandar seperti 
di Mersing menghadapi masalah sama ada internet dengan rangkaian 4G yang lemah, 
atau tiada internet langsung. Apa penyelesaian bagi mengatasi masalah ini?  
 
JAWAPAN YB CIK NORLIZAH BINTI NOH 
 
Adalah dimaklumkan, penutupan rangkaian 3G adalah bertujuan bagi meningkatkan 
mutu liputan rangkaian 4G. Sebelum setiap stesen pemancar 3G ditutup, akan 
dipastikan stesen pemancar tersebut dinaik taraf dengan perkhidmatan 4G. Oleh yang 
demikian, lokasi tersebut tidak akan terjejas apabila rangkaian 3G ditamatkan. Walau 
bagimanapun, untuk menikmati perkhidmatan 4G, perlu dipastikan telefon dan kad 
sim yang digunakan menyokong teknologi 4G. Berkaitan perkara ini, pengguna boleh 
buat semakan dengan penyedia rangkaian masing-masing.  
 
Pelan Jalinan Digital Negara (JENDELA) Fasa 1 yang kini sedang giat dilaksanakan 
oleh Kerajaan melalui Suruhanjaya Komunikasi dan Multimedia Malaysia (MCMC) 
adalah bertujuan meningkatkan tahap kesalinghubungan serta kualiti perkhidmatan 
jalur lebar di seluruh Malaysia termasuk kawasan luar bandar seperti Mersing. Walau 
bagaimanapun, pelaksanaan JENDELA adalah secara berfasa sehingga 2025. Oleh 
yang demikian tidak semua kawasan akan mendapat penambahbaikan liputan dalam 
masa terdekat. 
 
Perkembangan terkini pelaksanaan JENDELA Fasa 1 sehingga suku keempat tahun 
2022 di Parlimen Mersing adalah seperti berikut: 
 

Inisiatif Tapak Menara Baharu 
Naik Taraf Stesen 
Pemancar 

Ketersediaan 
Sambungan Gentian 
Optik (Premis) 

Jalur Lebar 
Satelit 

PARLIMEN Perancangan Siap Perancangan Siap Perancangan Siap Siap 

MERSING 31 5 109 109 7,687 7,687 1 

Dimaklumkan juga, lokasi bagi pembinaan tiga puluh satu (31) buah menara baharu 
adalah seperti berikut: 
 

Bil. Lokasi Status 

1. Wak Salam Batu Tujoh, Jemaluang Beroperasi 

2. KOA Punan Beroperasi 

3. Kg Teriang Kecil Beroperasi 

4. Jalan Mersing - Endau_1 Beroperasi 

5. Kampung Air Merah_ST6016 Beroperasi 

6. Kg Lubuk Dalam pelaksanaan 

7. Jalan Gading 1, Jemaluang Dalam pelaksanaan 

8. Felda Tenggaroh 3 Dalam pelaksanaan 

9. Jalan KOA Peta, Endau Rompin 
National Park  

Dalam pelaksanaan 

10. KOA Tewowoh  Dalam pelaksanaan 

11. KOA Peta  Dalam pelaksanaan 

12. Ladang Mados Lenggor Dalam pelaksanaan 

13. Koperasi Ladang Sungai Ambat Dalam pelaksanaan 

14. Kangkar Lenggor Dalam pelaksanaan 

15. Ladang Seng Tack Dalam pelaksanaan 

16. Jemaluang Sawmill Dalam pelaksanaan 

17. Ladang Sedili 8 Dalam pelaksanaan 

18. Kampung Belukar Juling Dalam pelaksanaan 

19. Kampung Hubong Dalam pelaksanaan 

20. Pantai Rekreasi Mersing Dalam pelaksanaan 

21. Bukit Lesong Penyabong Dalam pelaksanaan 

22. Pantai Penyabong Dalam pelaksanaan 

23. Kg. Teriang Besar Dalam pelaksanaan 

24. Kg. Teluk Sebukang, Pulau Aur Dalam pelaksanaan 

25. Kg. Teluk Meriam, Pulau Aur Dalam pelaksanaan 

26. Pulau Dayang Dalam pelaksanaan 

27. Kampung Duku, Pulau Sibu Dalam pelaksanaan 

28. Tg. Pasir Belakang, Pulau Sibu Dalam pelaksanaan 

29. Kampung Pasir Panjang, Pulai Tinggi Dalam pelaksanaan 

30. Simpang Jemaluang - Tenggaroh Dalam pelaksanaan 

31. FELDA TENGGAROH TIMUR 2 Dalam pelaksanaan 

32. Ladang Hutan Ulu Sedili telah 
dipindahkan ke Desa Mahkota, Kg. 
Rantau Panjang, DUN Tenggara 

Dalam pelaksanaan 

Usaha penambahbaikan liputan dan rangkaian adalah merupakan satu usaha yang 
berterusan oleh Kerajaan agar kualiti pengalaman oleh pengguna sentiasa diperbaiki 
dari semasa ke semasa. JENDELA Fasa 2 seterusnya akan memberi tumpuan untuk 
merapatkan jurang digital yang tidak tercapai ketika Fasa 1. 
 
Maklum balas daripada orang awam bagi kawasan secara spesifik yang masih 
mempunyai masalah perkhidmatan adalah amat dialu-alukan bagi membolehkan 
tindakan selanjutnya diambil. Sebarang aduan yang berkaitan kualiti perkhidmatan 
dan rangkaian telekomunikasi boleh disalurkan terus kepada portal aduan MCMC 
menerusi pautan laman web http://jendela.my/ atau https://aduan.skmm.gov.my. 
 
 
 
 
 
  

http://jendela.my/
https://aduan.skmm.gov.my/

YB PUAN SARASWATI A/P NALLATHAMBY (KEMELAH)  
SOALAN 17  (A221)  
 
Bilakah rancangan projek saluran paip-paip baru yang telah diperuntukkan kepada 
BAKAJ akan siap sepenuhnya di FELDA Redong?  
 
JAWAPAN YB TUAN IR. TS.  MOHAMAD FAZLI BIN MOHAMAD 
 
Memastikan bekalan air bersih stabil dan sempurna merupakan komitmen Ranhill 
SAJ. Hal ini tidak terkecuali pada Kawasan FELDA seperti di FELDA Redong. 
 
Untuk makluman Yang Berhormat Kemelah, projek pemasangan paip baru sedang 
dilaksanakan oleh jurutera perunding Engineering Environmental Consultant (EEC) 
yang telah dilantik oleh pihak Pengurusan Aset Air Berhad (PAAB). Projek ini meliputi 
projek pemasangan paip pumping bersaiz 300mm MS ke Felda Redong. 
 
Walau bagaimanapun, projek tersebut masih berada diperingkat rekabentuk dan 
dijangka siap pada 30 Jun 2025. 

YB PUAN MARINA BINTI IBRAHIM (SKUDAI) 
SOALAN 18  (A102)  
 
Masalah kebersihan di kawasan perniagaan, kedai dan kilang yang berlarutan sekian 
lama susah ditangani. Apakah perancangan kerajaan dalam meneruskan usaha 
meningkatkan kebersihan di kawasan perniagaan, kedai dan kilang khususnya 
melalui penguatkuasaan undang-undang selaras dengan agenda Johor Bersih?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Mengikut Akta Pengurusan Sisa Pepejal dan Pembersihan Awam (Akta 672) 2011 
yang berkuatkuasa pada 1 September 2011, perkhidmatan pengurusan sisa pepejal 
dan pembersihan awam adalah di bawah tanggungjawab Solid Waste 
Corporation/SWCorp (Perbadanan Sisa Pepejal dan Pembersihan Awam). Oleh itu, 
segala urusan berkaitan dengan penambahbaikan sistem pengurusan sisa pepejal 
akan dikemukakan oleh SWCorp serta dikawal selia oleh Jabatan Pengurusan Sisa 
Pepejal Negara (JPSPN).  
 
Selain itu, pihak SWCorp ada membuat pelantikan kontraktor yang berdaftar dengan 
JPSPN bagi memastikan sisa sampah domestik, industri dan sisa binaan dapat 
diuruskan  dengan cara yang betul. Pelantikan kontraktor wajib disyaratkan ke atas 
kilang-kilang dan premis perniagaan yang membuat permohonan lesen perniagaan 
sebelum lesen perniagaan diluluskan. Sekiranya pihak kilang tidak melantik kontraktor 
pembersihan yang berdaftar dibawah JPSPN, ianya boleh diambil tindakan di bawah 
Akta Pengurusan Sisa Pepejal dan Pembersihan Awam (Akta 672) 2011. 
 
Walaupun perkhidmatan pengurusan sisa pepejal dan pembersihan awam ini telah 
diambil alih pengurusannya oleh Kerajaan Persekutuan, Pihak Berkuasa Tempatan 
(PBT) Negeri Johor masih menjalankan pemantauan dan melaksanakan tindakan 
penguatkuasaan terhadap premis perniagaan, tempat-tempat awam dan kawasan 
industri bagi memastikan kebersihan di negeri ini berada di tahap terbaik dan 
seterusnya mengekalkan imej dan identiti bersih bagi negeri Johor. 
 
Sebagai contoh, di kawasan bandaraya Johor Bahru, bagi meningkatkan tahap 
kebersihan di kawasan perniagaan, kedai dan kilang, Majlis Bandaraya Johor Bahru 
(MBJB) telah melaksanakan beberapa program dan langkah iaitu: 
 
i. Penubuhan Skuad Johor Bersih pada 6 Februari 2023 bagi tujuan 

penguatkuasaan Akta 133 dan Akta 171, merangkumi kebersihan persekitaran, 
pematuhan syarat lesen dan kacauganggu di premis perniagaan, kedai dan 
kilang di kawasan pusat bandar. 

ii. Mengadakan program kutipan sampah mingguan secara berkala. 
 
iii. Penubuhan Program “Jalan Angkat” di setiap 24 Zon MBJB, contohnya Tebing 

Bandar Dato Onn, Jalan Serampang, Taman Pelangi dan Jalan Ibrahim Sultan, 
Stulang Laut. 

 
iv. MBJB telah melaksanakan tindakan pemeriksaan premis dan telah diambil 

tindakan kompaun dibawah Akta 133 dan Akta 171. 
 
v. Notis Pematuhan Sisa Pepejal telah dikeluarkan serta sebanyak 77 kompaun 

dikenakan sepanjang bulan Februari 2023. 
 
 
Bermula 1 Januari 2023, pihak Majlis Bandaraya Iskandar Puteri (MBIP) juga 
mengambil inisiatif menjalankan Ops Redah untuk premis perniagaan dan Ops Bersih 
untuk kawasan perindustrian (kilang) dalam kawasan pentadbirannya juga melibatkan 
Pejabat Kesihatan Daerah Johor Bahru dan pihak SWCorp. Dalam operasi ini, mana-
mana premis yang tidak mematuhi syarat akan dikenakan tindakan notis dan 
kompaun. Tindakan pembersihan akan dijalankan sekiranya tiada tindakan yang 
diambil oleh pemilik premis. Caj kos pembersihan pula akan dikenakan ke atas pemilik 
premis tersebut. 
 
PBT akan sentiasa komited dalam melaksanakan pemantauan dari semasa ke 
semasa di semua premis perniagaan dan kawasan perindustrian bagi meningkatkan 
kebersihan di kawasan tersebut. 

YB TUAN CHEN KAH ENG (STULANG)  
SOALAN 19  (A43)  
 
Apakah initaitif kerajaan Johor dalam membantu petani kecil nanas untuk 
memasarkan hasil tanaman mereka?  
 
JAWAPAN YB DATO’ ZAHARI BIN SARIP 
 

Untuk makluman, Kerajaan Johor melalui pihak Lembaga Perindustrian Nanas 
Malaysia (LPNM) telah mengambil langkah-langkah proaktif dalam usaha membantu 
petani kecil untuk pemasaran hasil tanaman mereka. Antara usaha yang disediakan 
bagi menjamin hasil penanaman nanas petani kecil adalah Program Khidmat 
Pemasaran (Ladang Kontrak 2.0) yang merupakan inisiatif daripada Kementerian 
Pertanian & Keterjaminan Makanan Malaysia dengan menyalurkan peruntukan 
kepada LPNM iaitu menyediakan Insentif / kemudahan pemasaran yang berkaitan 
seperti peralatan pemasaran dan pemadanan perniagaan. Petani kecil perlu 
mendaftarkan permohonan di bawah Ladang Kontrak 2.0 melalui pejabat LPNM 
Wilayah atau negeri. 
 
Selain daripada itu, LPNM Negeri Johor juga turut menyediakan peruntukan bagi 
melaksanakan Program Promosi Dalam Negara dengan menawarkan ruang niaga 
kepada petani kecil untuk membuat jualan langsung di program-program pameran & 
jualan sepanjang tahun. 
 
Pada masa yang sama, LPNM juga melaksanakan Pemadanan Pemasaran dengan 
memadankan pasaran di antara petani - petani kecil bersama pemborong / peruncit / 
pengangkut / penjual / pengeksport untuk pasaran domestik di dalam negeri atau di 
antara negeri-negeri lain dan pengeksport bagi pasaran luar negara berdasarkan 
database LPNM 
 
LPNM turut juga menyediakan Tabung Bencana LPNM bagi menyokong jaminan 
keluaran hasil mereka sekiranya terjejas dengan bencana banjir dan sebagainya. 
 
Mankala, antara inisiatif – inisiatif pemasaran dari Lembaga Pemasaran Pertanian 
Persekutuan (FAMA) kepada pekebun kecil dari segi penyediaan luang pasaran 
secara langsung kepada pengguna, termasuklah produk nanas seperti; 
 

i. Pasar Tani  
ii. Pasar Tani Kekal 
iii. My Best Buy  
iv. Agrobazaar Online 

i. Pasar Tani  
 
Pasar Tani telah diperkenalkan bagi memberi akses pilihan kepada pengguna 
mendapatkan barangan keperluan. Sebanyak tujuh (7) komoditi utama ditawarkan di 
semua outlet Pasar Tani ini iaitu sayur-sayuran, buah-buahan, ayam, ikan atau hasil 
laut, daging, barangan runcit dan barangan asas tani. Dengan perlaksanaan Pasar 
Tani ini, ia secara tidak langsung berupaya membantu petani menjual hasil keluaran 
mereka terus kepada pengguna manakala pengguna mendapat bekalan bermutu 
dengan harga yang berpatutan. Sehingga tahun 2022 sebanyak 56 lokasi Pasar Tani 
telah beroperasi diseluruh negeri Johor dengan melibatkan seramai 2,880 peserta.  
 
Pasar Tani Kekal 
 
Pasar Tani Kekal (PTK) dibangunkan bertujuan untuk menambah bilangan outlet 
pasaran kekal dan menaik taraf infrastruktur pemasaran sedia ada. Melalui 
transformasi ini, akan memberi manfaat kepada usahawan dan pengunjung. Bilangan 
usahawan juga dapat ditingkatkan dengan kaedah menambah dan mewujudkan 
waktu operasi perniagaan yang baharu. Di samping itu, pendapatan mereka juga akan 
meningkat menerusi program galakan pengunjung. Pengunjung pula akan berasa 
lebih selesa untuk membeli belah. 
 
Menerusi pelaksanaan Projek Pasar Tani Kekal (PTK), pemodenan kaedah niaga di 
kalangan penjaja kecil dapat ditambah baik di bawah satu bumbung. Ia meliputi aspek 
seperti penyediaan premis serta kemudahan yang lebih tersusun dan bersih.  Pasar 
berimej baru ini dapat memberi keselesaan kepada pengunjung di samping dapat 
meningkatkan pendapatan usahawan dan penjaja sedia ada. 
 
Dari aspek teknikal, Pasar Tani Kekal adalah sebuah kompleks kekal dengan 
infrastruktur kemudahan asas yang moden dan hygenic yang menempatkan penjaja-
penjaja kecil yang berdaftar seperti penjaja Pasar Malam, Pasar Minggu, Pasar 
Lambak, Pasar Sehari, Pasar Tani, Pasar Tamu, Pasar “Up-Town” dan lain-lain yang 
sepertinya untuk menjalankan urusniaga di bawah satu bumbung dengan 
penggunaan peralatan peragaan jualan serta pakaian yang seragam.  
 
Terdapat 5 buah Pasar Tani Kekal di Johor dengan bilangan peserta sebanyak 281 
orang dengan nilai jualan sebanyak RM25, 000,000.00 sehingga Disember 2022. 
 
Program “My Best Buy” (MBB) 
 
Berkonsepkan pasar pilihan rakyat yang menawarkan pelbagai produk pertanian dan 
bukan pertanian bagi keperluan setempat dengan harga yang istimewa dan 

berpatutan. Program diadakan secara sekali sebulan dilokasi-lokasi yang ditentukan. 
Pelbagai program pemasaran FAMA yang memberi manafaat secara terus kepada 
pengguna turut ditawarkan didalam MBB seperti jualan usahawan terus dari ladang, 
jualan usahawan Industri Asas Tani, jualan usahawan produk ikan /ayam / daging dan 
berbagai lagi. 
 
Antara matlamat utama program MBB adalah sebagai platform untuk usahawan tani 
dan pengilang tempatan mempromosi produk keluaran mereka. Melalui pendekatan 
ini, pengguna boleh membeli terus produk yang ditawarkan oleh usahawan dengan 
kualiti yang lebih baik. Disamping itu melalui MBB ini, ia secara tidak langsung 
mewujudkan luang pasaran kepada usahawan baru dan muda supaya dapat 
pengalaman menceburi program pemasaran selain sebagai platform tambahan 
kepada usahawan sedia ada untuk mengembangkan lagi luang pasaran mereka. 
 
Portal Agrobazaar Online dan Pemasaran Online 
 
Transisi pembangunan pemasaran dari offline kepada online (atas talian) adalah salah 
satu strategi yang dilaksanakan oleh FAMA. Matlamatnya adalah untuk memastikan 
kelestarian pengeluar dan usahawan pemasar dalam industri agromakanan. Justeru 
FAMA bukan sahaja membantu dalam pembangunan pemasaran secara jual beli, 
pemadanan dan pengaturan pasaran tetapi bagi memastikan pengeluar dan 
usahawan pemasar terus kompetitif, platform Agrobazaar Online turut disediakan. 
 
Agrobazaar Online merupakan antara platform untuk usahawan memasarkan produk 
serta perkhidmatan berasaskan pertanian secara maya kepada pengguna. Sehingga 
Tahun 2022 pencapaian seramai 6,299 usahawan telah berdaftar sebagai pekedai 
dengan melibatkan 18,840 produk ditawarkan menggunakan platform ini diseluruh 
Malaysia. Selaras dengan perkembangan teknologi dan peningkatan trend pembelian 
secara atas talian, Agrobazaar Online telah membuat pelbagai pembaharuan dan 
penambahbaikan keatas portal serta membangunkan aplikasi mudahalih agar ia lebih 
mesra pengguna. Beberapa peningkatan ciri-ciri tambahan telah dijalankan iaitu 
pendaftaran dan log masuk melalui Google atau Facebook, peta padanan dan 
penambahbaikan gerbang pembayaran.  
 
Penyertaan Agrobazaar Online adalah terbuka kepada semua usahawan, pengeluar 
dan pengusaha dibawah enam kategori produk yang dibenarkan iaitu kategori 
tanaman, perikanan, ternakan, industri asas tani, agropelancongan dan agro 
perkhidmatan. Usaha untuk mempromosi platform ini masih giat dijalankan seiring 
dengan perubahan kaedah pembelian pengguna. Pihak FAMA juga sentiasa 
membuka peluang kepada petani-petani tempatan dengan menganjurkan beberapa 
kursus berkaitan pemasaran secara atas talian (online). Penganjuran kursus ini 

adalah bertujuan memberi pendedahan kepada kumpulan sasar mengembangkan 
perniagan mereka disamping mempelbagaikan kaedah pemasaran.  
 
Sehubungan dengan itu, kesemua projek dan program yang disediakan ini diharap 
dapat dimanafaat oleh semua kumpulan sasar bagi memastikan hasil keluaran 
mereka dapat dipasarkan secara efektif seterusnya dapat bersaing dalam pasaran 
terbuka. 

YB TUAN HAJI BAHARUDIN BIN MOHAMED TAIB (PERMAS)  
SOALAN 20  (A176)  
 
Dengan peruntukan RM80 juta termasuk kursus sukan dan pendidikan kepada anak 
muda untuk melahirkan pemimpin anak muda yang karakternya dalam acuan cara 
Johor. Apakah rupa bentuk hasilnya kepada anak muda Johor yang mungkin berbeza 
dari anak muda negeri lain?  
 
JAWAPAN YB TUAN MOHD HAIRI BIN MAD SHAH 
 

Negeri Johor sememangnya terkenal dengan keuniknya dalam pembangunan belia 
yang menyeluruh dari pelbagai konsep.  
 
Pembinaan karektor belia Johor sememangnya diberi perhatian dan sokongan oleh 
kerajaan negeri Johor dan ianya sentiasa diberi keutamaan dan pengembelingan 
tenaga belia diperkasakan dari pelbagai aspek. 
 
justeru itu, dibawah Pusat Pembangunan Belia Johor dibawah Southern Volunteers, 
pengembangan karektor belia Johor diketengankan hingga ke peringkat sekolah-
sekolah di seluruh negeri Johor.  
 
Dibawah Southern Volunteers, pembangunan modal insan belia di perkasakan di 
peringkat sekolah agar pelajar-pelajar memahami peranan dan tanggungjawab 
mereka kepada masyarakat apabila mereka tamat persekolahan serta ianya juga 
dikembangkan di peringkat 56 DUN seluruh negeri Johor. 
 
Pemerkasaan dalam pembinaan karektor belia Johor juga di perluaskan ke seluruh 
negeri Johor melalui IPTA dan IPTS dan dalam masa yang sama ianya  dilihat sebagai 
salah satu keunikan yang lain dari yang lain. 
 
Dengan peruntukan RM80 juta, perancangan program yang berpaksikan agenda 
Orang Muda Johor memfokuskan untuk membentuk karakter pemimpin anak muda 
Johor dengan melatih kemampuan mereka berkomunikasi dengan semua lapisan 
masyarakat dari berbagai-bagai latar belakang. Johor memiliki fasiliti di tahap kualiti 
terbaik bagi memberikan peluang kepada anak-anak Johor mendapatkan pendidikan 
berkualiti tinggi dan sekaligus mempersiapkan mereka untuk masa hadapan yang 
jaya. 
 
Melalui program-program yang telah dirancangkan, Kerajaan Negeri memberi 
peluang kepada anak-anak muda melibatkan diri dalam pembangunan negeri Johor 
melalui platform yang betul. Dengan menyertai program-program ini, anak-anak Johor 

dapat membangun jaringan sosial yang bermanfaat bagi karier mereka di masa 
hadapan. 
 
Tambahan itu, Kerajaan Negeri sangat mendukung program-program yang 
menggalakkan kreativiti dan inovasi. Pemimpin yang berkualiti semestinya seseorang 
yang mampu berfikir secara kritikal dan kritis dalam menyelesaikan masalah. 
Memupuk sifat berfikir di luar kotak ini dapat membantu membangunkan karakter anak 
Johor yang berjati diri. 
 
Selain daripada menanamkan nilai-nilai kepimpinan yang baik seperti integriti, 
kejujuran dan kemuafakatan, sokongan yang berterusan daripada ahli keluarga 
terdekat juga diperlukan bagi membantu anak-anak remaja untuk lebih percaya diri 
dan memastikan kesihatan mereka berada di tahap optimum. 
 
Johor memiliki ekonomi yang berkembang pesat melalui industry-industri penting 
yang bertapak di negeri ini. Anak-anak Johor memiliki akses ke pelbagai peluang kerja 
yang dapat memanfaatkan perkembangan karier mereka. 
 
Anak-anak Johor dipersiapkan dengan modul-modul program yang akan mengasah 
mereka menjadi pemimpin kalis masa depan. Berjati diri dan tinggi nilai bahasa 
menjadikan anak-anak Johor sentiasa di barisan hadapan sebagai pemimpin muda 
yang responsif dan efektif. 

YB TUAN EE CHIN LI (TANGKAK)  
SOALAN 21  (A47)  
 
Apakah usaha yang sedang dan akan diambil untuk mempromosi dan menarik 
pelabur ke kawasan Perindustrian Batu 15, Tangkak?  
 
JAWAPAN YB TUAN LEE TING HAN 
 

Yang Berhormat Datuk Speaker, mengikut Pelan Pembangunan Mampan Johor 2030, 
Daerah Tangkak telah dizonkan sebagai kawasan pelancongan gaya hidup dan 
cabaran, Pembuatan Ringan : Industri berasaskan kayu dan sektor pertanian. 
 
Pelbagai perancangan kerajaan Negeri bagi meningkatkan pelaburan khususnya di 
DUN Tangkak telah dirancang dan dilaksanakan. Antaranya, Kawasan Perindustrian 
Tanjung Agas merupakan sebuah kawasan industri di Daerah Tangkak di mana ianya 
terletak di tebing utara Sungai Muar dan di persimpangan antara jalan ke Melaka dan 
Tangkak. Ia juga terletak lebih kurang 1 km dari bandar Muar. Di kawasan ini, terdapat 
kilang semikonduktor antarabangsa yang berskala besar seperti ST Microelectronics 
dan juga MICRON. 
 
Saya telah melawat ke Daerah Tangkak pada 16 Januari 2023 bersama Invest Johor, 
Lembaga Pembangunan Pelaburan Malaysia (MIDA), Pejabat Daerah Tangkak, 
Pejabat Tanah Tangkak serta agensi-agensi berkaitan dan menerima taklimat 
berkaitan perancangan syarikat berkaitan.  
 
Kerajaan Negeri akan terus berkerjasama dengan MITI, MIDA, IRDA dan sebaigainya 
untuk mempromosikan Negeri Johor sebagai destinasi pelaburan pilihan pelabur di 
rantau asia.  

YB DATUK HAJI MOHD. FUAD BIN TUKIRIN (BUKIT NANING)  
SOALAN 22  (A122)  
 
Guru Agama Johor berperanan penting mendidik anak bangsa, sedia berkorban 
tenaga dan masa mengajar Darjah Khas dengan elaun RM240.00 sebulan. Berbeza  
elaun guru takmir sebanyak RM800.00 sebulan. Adakah kerajaan sedia 
menimbangkan kenaikan elaun bagi menghargai jasa dan pengorbanan mereka?  
 
JAWAPAN YB TUAN MOHD FARED BIN MOHD KHALID 
 

Terima kasih Yang Berhormat Dato’ Speaker. Yang Berhormat Bukit Naning 
membangkitkan persoalan mengenai pertimbangan kerajaan negeri dalam menaikkan 
elaun guru darjah khas. Terima kasih diatas keprihatinan Yang Berhormat Bukit 
Naning. Kerajaan negeri sentiasa mengambil berat terhadap kebajikan guru-guru 
agama, termasuklah guru darjah khas. Kerajaan bersedia menaikkan elaun guru-guru 
darjah khas sekiranya keadaan kewangan negeri bertambah baik. Namun begitu, buat 
masa sekarang, keadaan kewangan semasa masih belum mengizinkan kenaikan 
elaun tersebut dilakukan.  
 
Untuk makluman Yang Berhormat, kerajaan negeri telah menaikkan elaun guru besar 
daripada RM100 kepada RM150 berkuatkuasa pada 1 Januari 2023 yang telah 
memberi manfaat kepada seramai 573 orang guru besar di seluruh negeri Johor. 
Selain itu, elaun tanggungjawab [elaun tanggungjawab tu apa?] diberikan kepada 
gred hakiki DG32 (154 waran) dan DG34 (72 waran) sebanyak RM150 sebulan yang 
berkuatkuasa pada 1 Januari 2023. Baru-baru ini melalui Mesyuarat Kerajaan Negeri 
Johor, kerajaan juga telah meluluskan untuk memberikan elaun pendalaman kepada 
guru-guru yang mengajar di kawasan pendalaman mengikut kategori pedalaman 1 
dan pedalaman 2 .Ini dapat meringankan beban 14 orang guru di beberapa buah 
daerah yang selama ini terpaksa menanggung kos perjalanan yang tinggi. 
 
Melalui beberapa penambahbaikkan elaun yang telah dicapai, kenaikkan elaun bagi 
guru yang mengajar kelas Darjah Khas akan sentiasa menjadi keutamaan kami demi 
menjaga kebajikan dan menghargai jasa serta pengorbanan mereka yang terpaksa 
mengorbankan satu hari cuti mereka. 

YB TUAN HAJI MOHD YUSLA BIN ISMAIL (SENGGARANG)  
SOALAN 23  (A151)  
 
Mohon pihak JKM mengkaji semula syarat pendapatan isi rumah bagi permohonan 
bantuan kebajikan masyarakat memandangkan sebahagian daripada mereka tidak 
memberi sumbangan kepada pemohon kerana pendapatan mereka sendiri tidak 
mencukupi untuk menanggung kos sara hidup mereka sendiri.  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 

Kerajaan Negeri melalui Jabatan Kebajikan Masyarakat (JKM) Negeri Johor sentiasa 
prihatin tentang situasi ekonomi rakyat Johor. Justeru, bagi membolehkan lebih ramai 
rakyat yang berkeperluan dapat dibantu melalui bantuan kewangan JKM syarat 
permohonan bantuan kewangan JKM telah dinaikkan dari RM960 sebulan kepada 
RM1,169 sebulan. Manakala PGK Makanan Per Kapita sebanyak RM310 juga telah 
digunapakai mulai 1 Januari 2021 bagi kes yang bersesuaian khususnya yang 
mempunyai bilangan ahli keluarga yang ramai. 
 
Terdapat satu lagi kajian semula telah dilaksanakan oleh JKM dimana mulai 1 Januari 
2021 kadar bantuan kewangan bulanan JKM telah dinaikkan memandangkan kos 
sara hidup kini telah meningkat. Kenaikan kadar bantuan yang telah dinaikan adalah 
bagi Bantuan Warga Emas daripada RM350 sebulan kepada RM500 sebulan, 
Bantuan Elaun Pekerja OKU daripada RM400 kepada RM450 sebulan, Bantuan OKU 
Tidak Berupaya Bekerja daripada RM250 kepada RM300 sebulan, Bantuan 
Penjagaan OKU Terlantar/Pesakit Kronik Terlantar daripada RM350 kepada RM500 
sebulan dan Bantuan Kanak-Kanak daripada maksimum RM450 kepada maksimum 
RM1000 sebulan. Perincian kenaikan kadar baharu bantuan JKM adalah seperti 
jadual dibawah :- 
 

JENIS BANTUAN 
KADAR 

SEDIA ADA 
KADAR BAHARU 

MULAI 2021 

1. Bantuan Kanak-kanak (BKK) RM100-RM450 
MIN 

RM150 
MAX 

RM1,000 

2. Bantuan Orang Tua (BOT) RM350 RM500 

3. Elaun Pekerja Cacat (EPC) RM400 RM450 

4. Bantuan OKU Tidak Berupaya   
       Bekerja (BTB) 

RM250 RM300 

5. Bantuan Penjagaan OKU   
Terlantar/Pesakit Kronik Terlantar (BPT) 

RM350 RM500 

YB TUAN CHIONG SEN SERN (BUKIT BATU)  
SOALAN 24  (A212)  
 
Adakah Kerajaan Negeri Johor berhasrat untuk mengkaji syarat kelayakan bantuan 
JKM Negeri Johor mengikut piawaian gaji minimum dan kos sara hidup di negeri 
Johor?  
 
JAWAPAN YB PUAN HAJAH KHAIRIN-NISA BINTI ISMAIL @ MD ON 
 
Kerajaan Negeri melalui Jabatan Kebajikan Masyarakat (JKM) Negeri Johor sentiasa 
prihatin tentang situasi ekonomi rakyat Johor. Justeru, bagi membolehkan lebih ramai 
rakyat yang berkeperluan dapat dibantu melalui bantuan kewangan JKM syarat 
permohonan bantuan kewangan JKM telah dinaikkan dari RM960 sebulan kepada 
RM1,169 sebulan. Manakala PGK Makanan Per Kapita sebanyak RM310 juga telah 
digunapakai mulai 1 Januari 2021 bagi kes yang bersesuaian khususnya yang 
mempunyai bilangan ahli keluarga yang ramai. 
 
Terdapat satu lagi kajian semula telah dilaksanakan oleh JKM dimana mulai 1 Januari 
2021 kadar bantuan kewangan bulanan JKM telah dinaikkan memandangkan kos 
sara hidup kini telah meningkat. Kenaikan kadar bantuan yang telah dinaikan adalah 
bagi Bantuan Warga Emas daripada RM350 sebulan kepada RM500 sebulan, 
Bantuan Elaun Pekerja OKU daripada RM400 kepada RM450 sebulan, Bantuan OKU 
Tidak Berupaya Bekerja daripada RM250 kepada RM300 sebulan, Bantuan 
Penjagaan OKU Terlantar/Pesakit Kronik Terlantar daripada RM350 kepada RM500 
sebulan dan Bantuan Kanak-Kanak daripada maksimum RM450 kepada maksimum 
RM1000 sebulan. Perincian kenaikan kadar baharu bantuan JKM adalah seperti 
jadual dibawah :- 
 

JENIS BANTUAN 
KADAR 

SEDIA ADA 
KADAR BAHARU 

MULAI 2021 

1. Bantuan Kanak-kanak (BKK) RM100-RM450 
MIN 

RM150 
MAX 

RM1,000 

2. Bantuan Orang Tua (BOT) RM350 RM500 

3. Elaun Pekerja Cacat (EPC) RM400 RM450 

4. Bantuan OKU Tidak Berupaya   
       Bekerja (BTB) 

RM250 RM300 

5. Bantuan Penjagaan OKU   
Terlantar/Pesakit Kronik Terlantar (BPT) 

RM350 RM500 

YB PUAN HAJAH ALWIYAH BINTI TALIB (ENDAU)  
SOALAN 25  (A10)  
 
Bolehkah YB menyatakan kepada Endau, berapakah status kemajuan terkini 
pembinaan terminal bas di Bandar Endau?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Status kemajuan terkini ditapak 40% berbanding 55% mengikut jadual. Kerja-kerja 
telah siap dilaksanakan adalah penanaman cerucuk, pile cap, stump dan rasuk tanah. 
Kerja yang sedang dilaksanakan adalah lantai dan penyediaan besi tiang. Berlaku 
kelewatan berikutan kelewatan menerima bekalan cerucuk daripada pembekal dan 
keadaan cuaca yang sering hujan. 
 
Untuk makluman juga, projek pembinaan terminal bas ini disediakan kemudahan 
seperti 4 tapak ruangan bas, 5 tapak ruangan teksi, 10 tapak parking kenderaan awam 
dan 1 tapak parking OKU. Selain itu juga, di ruang dalaman disediakan 3 lot ruang 
niaga serta 6 kaunter tiket serta kemudahan tandas dan surau awam. 

YB TUAN CHEW CHONG SIN (MENGKIBOL)  
SOALAN 26  (A178)  
 
Adakah kerajaan negeri bercadang agar golongan B40 yang telah lama menyewa 
rumah rakyat ditawarkan untuk memiliki rumah tersebut secara sewa beli sebagai 
contoh penyewa di Taman Bersatu Kluang?  
 
JAWAPAN YB DATO’ HAJI MOHD. JAFNI BIN MD. SHUKOR 
 

Kerajaan Negeri melalui Perbadanan Kemajuan Perumahan Negeri Johor (“PKPJ”) 
sentiasa berusaha untuk melihat kaedah yang lebih berkesan bagi menyediakan 
perumahan yang mencukupi, berkualiti dan selesa serta mampu didiami samada 
secara pembelian ataupun sewa bagi memenuhi keperluan semua golongan rakyat. 
 
Bagi menjawab persoalan dari YB Mengkibol, buat masa ini Kerajaan Negeri belum 
mempunyai sebarang perancangan terutamanya penyewa-penyewa yang menduduki 
Perumahan Rakyat untuk dijadikan skim sewa beli terutamanya PPR atau RSK di 
Kluang. 
 
Untuk makluman YB juga, Pihak PKPJ sedang melaksanakan kajian terhadap 
beberapa Rumah Sewa Kerajaan sekiranya RSK dijadikan program sewa beli. 
 
Berdasarkan dapatan awalan, sekiranya pihak kerajaan ingin menukar program 
sewaan kepada sewa beli, Kerajaan perlu mengeluarkan kos tambahan bagi 
pengeluaran hakmilik strata yang dijangka akan menelan belanja yang tinggi seperti 
contoh RSK Taman Cendana. Kos pengeluaran hakmilik adalah berjumlah RM4.5 juta 
bagi memastikan bangunan ini menepati ciri-ciri pembangunan berstrata. 
 
Tambahan pula, sekiranya penyewa mempunyai tunggakkan sewaan, maka satu 
formula khas perlu ditentukan untuk penetapan harga jualan rumah kelak. 

YB TUAN ANUAR BIN ABD. MANAP (PEMANIS)  
SOALAN 27  (A8)  
 
Bilakah kerajaan negeri bercadang untuk memulakan projek tebatan banjir dan 
pelebaran sungai utama dalam daerah Segamat dan kenapakah ia tidak disenaraikan 
antara keutamaan negeri Johor semasa pembentangan belanjawan 2023 dibawah 
peruntukan kerajaan persekutuan baru-baru ini?  
 
JAWAPAN YB TUAN RAVEN KUMAR A/L KRISHNASAMY 
 
Pada bulan November 2022 hingga Januari 2023, daerah Segamat telah menerima 
hujan lebat dengan purata hujan melebihi 150mm sebulan manakala purata hujan 
bulanan bagi bulan Januari melebihi 200mm di hampir semua kawasan didalam 
daerah Segamat. Keadaan ini diburukkan lagi dengan daerah Segamat menerima 
limpahan air sungai Muar dari Negeri Sembilan dan Pahang.  
 
Untuk makluman Sungai Muar bermula dari Negeri Sembilan dan Pahang akan 
mengalir ke daerah Segamat dan berakhir di daerah Muar. Kawasan Gemereh berada 
di hilir Sungai Segamat dimana banjir kawasan Gemereh berlaku apabila menerima 
limpahan air dari 3 sungai utama iaitu Sungai Muar, Sungai Segamat dan Sungai 
Bongor. Kawasan Gemereh akan berlaku banjir yang agak lama kerana air Sungai 
Muar lambat untuk turun ini kerana Sungai Muar masih berada dalam keadaan asal 
dan ianya tidak dapat menampung kapasiti air yang tinggi.     
 
Dalam pada itu pihak Jabatan Pengairan Dan Saliran Negeri Johor juga mengambil 
langkah proaktif dengan melantik perunding bagi membuat kajian dan rekabentuk bagi 
menaiktaraf sistem saliran terutama di kawasan jajaran Sg Siput yang kerap berlaku 
banjir kilat. Pihak Jabatan juga telah memohon peruntukan secara ’off budget’ 
sebanyak RM 650 juta bagi menaiktaraf Sungai Muar di Daerah Segamat bagi 
mengurangkan masalah banjir yang kerap berlaku.  
 
Selain itu,pihak Jabatan sentiasa memohon peruntukan setiap tahun untuk 
memastikan bahawa keperluan pembaikan dan penyelenggaraan tebing-tebing 
sungai ini dipenuhi melalui langkah pembaikkan berfasa. Kerja-kerja pembaikkan 
dilaksanakan setiap tahun berdasarkan aduan penduduk kampung dan pemerhatian 
pihak jabatan ini sendiri. 
 
Kementerian melalui Jabatan Pengairan dan Saliran Malaysia (JPS) telah 
melaksanakan 6 pakej projek Rancangan Tebatan Banjir Segamat yang siap 
sepenuhnya pada tahun 2016 bertujuan mengurangkan impak banjir di kawasan 
Segamat dengan kos sebanyak RM206Juta.  

Enam pakej tersebut adalah seperti berikut: 
 

• Rancangan Tebatan Banjir Lembangan Sungai Muar, Johor-menaiktaraf sungai 
segamat dan kerja berkaitan (CH0.00-8000.00), segamat 

• Rancangan Tebatan Banjir Lembangan Sungai Muar, Johor-menaiktaraf sungai 
chodan dan kerja-kerja berkaitan (CH0.00-5000.00) 

• Rancangan Tebatan Banjir Lembangan Sungai Muar, Johor-pembinaan 
lencongan banjir sungai segamat-sungai genuang dan kerja-kerja berkaitan, 
segamat, johor darul takzim 

• Rancangan Tebatan Banjir Lembangan Sungai Muar, Johor-menaiktaraf 
jambatan sungai genuang dan kerja-kerja berkaitan, segamat 

• Rancangan Tebatan Banjir Lembangan Sungai Muar, Johor-menaiktaraf sungai 
genuang dan kerja-kerja berkaitan 

• Rancangan Tebatan Banjir Lembangan Sungai Muar, Johor-menaiktaraf sungai 
chodan dari kg.lubok selumar ke kg. paya pulai dan kerja-kerja berkaitan 

 
Sebagai kesinambungan kepada Projek RTB Segamat yang telah disiapkan pada 
2016, Jabatan telah membuat permohonan untuk melaksanakan Projek Rancangan 
Tebatan Banjir Sungai Muar Fasa III di Daerah Segamat dengan kos sebanyak 
RM650 Juta di bawah peruntukan Projek Tebatan Banjir Secara Off-Budget (2023-
2030) Kementerian Alam Sekitar dan Air (KASA) terdahulu.  Skop kerja yang dicadang 
untuk dilaksanakan antaranya adalah pembinaan kolam takungan banjir di Chodan, 
pembinaan lencongan banjir di kawasan hilir (downstream) Bandar Segamat iaitu di 
Sungai Muar, serta menaiktaraf Sungai Muar diantara pertemuan Sungai Jementah 
hingga ke Sungai Labis. Pelaksanaan bagi projek ini adalah bergantung kepada 
kelulusan daripada pihak Kementerian Kewangan kelak. 
 
Selain daripada itu juga, pihak Jabatan Pengairan Dan Saliran Negeri Johor sedang 
di dalam penyediaan kertas kerja memohon peruntukan di bawah RP 4 RMK 12 dan 
RMK 13 untuk Rancangan Tebatan Banjir (RTB) Lembangan Sungai Muar dari 
Kampung Jawa ke Felda Medoi Daerah Segamat, Johor dengan kos sebanyak 
RM109 juta dan Rancangan Tebatan Banjir (RTB) Kampung Lembah Bakti Mukim 
Labis, Segamat, Johor dengan kos sebanyak RM50 juta. 

YB PUAN NG KOR SIM (JEMENTAH)  
SOALAN 28  (A24)  
 
Banjir telah berlaku sebanyak 3 kali di kawasan Gemereh antara bulan November 
2022 hingga Jan 2023, Jementah. Apakah aplikasi yang dirancang bagi mengatasi 
masalah kebanjiran yang kerap berlaku?  
 
JAWAPAN YB TUAN RAVEN KUMAR A/L KRISHNASAMY 
 
Pada bulan November 2022 hingga Januari 2023, daerah Segamat telah menerima 
hujan lebat dengan purata hujan melebihi 150mm sebulan manakala purata hujan 
bulanan bagi bulan Januari melebihi 200mm di hampir semua kawasan didalam 
daerah Segamat. Keadaan ini diburukkan lagi dengan daerah Segamat menerima 
limpahan air sungai Muar dari Negeri Sembilan dan Pahang.  
 
Untuk makluman Sungai Muar bermula dari Negeri Sembilan dan Pahang akan 
mengalir ke daerah Segamat dan berakhir di daerah Muar. Kawasan Gemereh berada 
di hilir Sungai Segamat dimana banjir kawasan Gemereh berlaku apabila menerima 
limpahan air dari 3 sungai utama iaitu Sungai Muar, Sungai Segamat dan Sungai 
Bongor. Kawasan Gemereh akan berlaku banjir yang agak lama kerana air Sungai 
Muar lambat untuk turun ini kerana Sungai Muar masih berada dalam keadaan asal 
dan ianya tidak dapat menampung kapasiti air yang tinggi.     
 
Dalam pada itu pihak Jabatan Pengairan Dan Saliran Negeri Johor juga mengambil 
langkah proaktif dengan melantik perunding bagi membuat kajian dan rekabentuk bagi 
menaiktaraf sistem saliran terutama di kawasan jajaran Sg Siput yang kerap berlaku 
banjir kilat. Pihak Jabatan juga telah memohon peruntukan secara ’off budget’ 
sebanyak RM 650 juta bagi menaiktaraf Sungai Muar di Daerah Segamat bagi 
mengurangkan masalah banjir yang kerap berlaku.  
 
Selain itu,pihak Jabatan sentiasa memohon peruntukan setiap tahun untuk 
memastikan bahawa keperluan pembaikan dan penyelenggaraan tebing-tebing 
sungai ini dipenuhi melalui langkah pembaikkan berfasa. Kerja-kerja pembaikkan 
dilaksanakan setiap tahun berdasarkan aduan penduduk kampung dan pemerhatian 
pihak jabatan ini sendiri. 
 
Kementerian melalui Jabatan Pengairan dan Saliran Malaysia (JPS) telah 
melaksanakan 6 pakej projek Rancangan Tebatan Banjir Segamat yang siap 
sepenuhnya pada tahun 2016 bertujuan mengurangkan impak banjir di kawasan 
Segamat dengan kos sebanyak RM206 juta.  

Enam pakej tersebut adalah seperti berikut: 
 

• Rancangan Tebatan Banjir Lembangan Sungai Muar, Johor-menaiktaraf sungai 
segamat dan kerja berkaitan (CH0.00-8000.00), segamat 

• Rancangan Tebatan Banjir Lembangan Sungai Muar, Johor-menaiktaraf sungai 
chodan dan kerja-kerja berkaitan (CH0.00-5000.00) 

• Rancangan Tebatan Banjir Lembangan Sungai Muar, Johor-pembinaan 
lencongan banjir sungai segamat-sungai genuang dan kerja-kerja berkaitan, 
segamat, johor darul takzim 

• Rancangan Tebatan Banjir Lembangan Sungai Muar, Johor-menaiktaraf 
jambatan sungai genuang dan kerja-kerja berkaitan, segamat 

• Rancangan Tebatan Banjir Lembangan Sungai Muar, Johor-menaiktaraf sungai 
genuang dan kerja-kerja berkaitan 

• Rancangan Tebatan Banjir Lembangan Sungai Muar, Johor-menaiktaraf sungai 
chodan dari kg.lubok selumar ke kg. paya pulai dan kerja-kerja berkaitan 

 
Sebagai kesinambungan kepada Projek RTB Segamat yang telah disiapkan pada 
2016, Jabatan telah membuat permohonan untuk melaksanakan Projek Rancangan 
Tebatan Banjir Sungai Muar Fasa III di Daerah Segamat dengan kos sebanyak 
RM650 Juta di bawah peruntukan Projek Tebatan Banjir Secara Off-Budget (2023-
2030) Kementerian Alam Sekitar dan Air (KASA) terdahulu.  Skop kerja yang dicadang 
untuk dilaksanakan antaranya adalah pembinaan kolam takungan banjir di Chodan, 
pembinaan lencongan banjir di kawasan hilir (downstream) Bandar Segamat iaitu di 
Sungai Muar, serta menaiktaraf Sungai Muar diantara pertemuan Sungai Jementah 
hingga ke Sungai Labis. Pelaksanaan bagi projek ini adalah bergantung kepada 
kelulusan daripada pihak Kementerian Kewangan kelak. 
 
Selain daripada itu juga, pihak Jabatan Pengairan Dan Saliran Negeri Johor sedang 
di dalam penyediaan kertas kerja memohon peruntukan di bawah RP 4 RMK 12 dan 
RMK 13 untuk Rancangan Tebatan Banjir (RTB) Lembangan Sungai Muar dari 
Kampung Jawa ke Felda Medoi Daerah Segamat, Johor dengan kos sebanyak 
RM109 juta dan Rancangan Tebatan Banjir (RTB) Kampung Lembah Bakti Mukim 
Labis, Segamat, Johor dengan kos sebanyak RM50 juta. 

YB DATUK HAJI MOHD. FUAD BIN TUKIRIN (BUKIT NANING)  
SOALAN 29  (A123)  
 
Pembangunan sahsiah insan melalui latihan dan motivasi amat perlu bagi melahirkan 
generasi muda yang berketrampilan, mempunyai semangat jatidiri dan berkeyakinan. 
Bagi merealisasikannya mohon diwujudkan Fasiliti Kemudahan Latihan seperti Kem 
Bina Semangat bagi kemudahan belia dan pelajar khasnya di Bukit Naning.  
 
JAWAPAN YB TUAN MOHD HAIRI BIN MAD SHAH 
 

Kementerian Belia dan Sukan Malaysia tidak ada cadangan untuk membina 
kemudahan latihan atau pusat latihan belia yang baru buat masa ini.  
 
Walaubagaimanapun dibawah Kementerian Belia dan Sukan Malaysia, terdapat 
beberapa kemudahan yang boleh digunakan untuk tujuan melaksanakan program-
program pembangunan belia seperti Kompleks Belia dan Sukan (KOMBES) Negeri 
Johor di Larkin dan Kompleks Rakan Muda Sukan Air dan Udara (KRMSAU) di Desaru 
Bandar Penawar yang berada di bawah seliaan Jabatan Belia dan Sukan Negeri Johor 
dan Kem Wawasan Negara (KWN) Gunung Pulai yang berada di bawah seliaan 
Institut Pembangunan dan Kecemerlangan Kepimpinan (i-LEAD).  

YB TUAN VIDYANANTHAN A/L RAMANADHAN (KAHANG)  
SOALAN 30  (A194)  
 
Masyarakat luar bandar berdepan dengan masalah kekurangan lampu jalan. 
Bagaimana kerajaan negeri menangani masalah ini?  
 
JAWAPAN YB DATO’ ZAHARI BIN SARIP 
 

Adalah dimaklumkan bahawa garis panduan Pelaksanaan Program Pemasangan 
Lampu Jalan Kampung (LJK), KKDW telah menetapkan bahawa 40 unit lampu akan 
dipasang disetiap Kampung Induk atau Rangkaian dengan mengambil kira saiz 
kampung dan bilangan rumah yang ada di dalam kampung tersebut. 
 
Jika terdapat keperluan yang melebihi had yang ditetapkan, permohonan boleh 
disalurkan kepada KKDW Negeri Johor untuk perhatian dan tindakan. Walau 
bagaimanpun, sebarang kelulusan permohonan pemasangan LJK tambahan adalah 
tertakluk kepada pertimbangan di peringkat Ibu Pejabat Kementerian Pembangunan 
Luar Bandar. 
 
Kerajaan Negeri juga telah berkali-kali membangkitkan tentang keperluan lampu jalan 
kampung ini kepada pihak Kementerian Kemajuan Desa & Wilayah. Dimaklumkan 
bahawa, setakat ini kelulusan mengenai permohonan tersebut belum diterima oleh 
pihak Pejabat KKDW Negeri Johor. 

YB PUAN SARASWATI A/P NALLATHAMBY (KEMELAH)  
SOALAN 31  (A223)  
 
DUN Kemelah terdapat banyak penduduk pedalaman yang sukar menerima rawatan 
secara segera, apakah ada inisiatif seperti "Doktor Turun Kampung" untuk merawat 
pesakit terlantar yang tiada kenderaan ke hospital?  
 
JAWAPAN YB TUAN LING TIAN SOON 
 

Jabatan Kesihatan Negeri mengambil maklum tentang isu pesakit di kawasan 
pedalaman yang mengalami kesukaran untuk aksesibiliti kepada klinik kesihatan. 
Sehubungan dengan itu, bagi kawasan-kawasan pedalaman/pinggiran yang jauh dari 
klinik kesihatan, perkhidmatan kesihatan diberikan  melalui Klinik Bergerak. Bagi 
daerah Segamat khususnya, terdapat sebuah bas yang disediakan khas untuk Klinik 
Bergerak ini. Setakat ini perkhidmatan diberikan setiap 2 minggu, di mana 
keseluruhan pasukan yang terdiri daripada pegawai perubatan, paramedik dan 
kakitangan sokongan akan turun memberikan perkhidmatan ini. Bagi pesakit terlantar 
pula, terdapat perkhidmatan yang diberikan oleh Pasukan Domisiliari daripada Klinik 
Kesihatan yang berdekatan. Pasukan akan membuat pemeriksaan dan perkhidmatan 
yang diperlukan diberi, termasuklah pendidikan dan latihan kepada ahli keluarga 
untuk tatacara penjagaan bagi pesakti yang terlantar. 
 
Untuk DUN Kemelah, perkhidmatan bas bergerak akan ke Felda Kemelah setiap 2 
minggu (Selasa). Bagi perkhidmatan domisiliari, perkhidmatan ini diberikan oleh Klinik 
Kesihatan Labis dan Klinik Kesihatan Bandar Putra (Bandar IOI). 
 
Perkhidmatan Hospital adalah memberi perawatan bagi pesakit dalam dan pesakit 
luar di klinik-klinik pakar, pusat rawatan harian dan jabatan kecemasan. Bagi pesakit 
di kawasan pedalaman, boleh mendapatkan rawatan awal di klinik kesihatan 
berhampiran dan akan dirujuk ke hospital jika memerlukan rawatan lanjut. Walau 
bagaimanapun, bagi kes-kes yang menghadapi kesukaran menghadiri temujanji di 
hospital disebabkan masalah pengangkutan dan kekurangan sumber kewangan, 
pihak hospital melalui Jabatan Kerja Sosial/Perubatan (JKSP) boleh membantu 
pesakit tersebut dengan merujuk kepada agensi bersesuaian seperti Baitulmal, 
Tabung Kebajikan/Perubatan Malaysia, JKM, MAKNA, JKOA dan pusat didik cekal 
istimewa.  
 
Selain itu, perkhidmatan Domisiliari juga disediakan dimana pasukan perawatan oleh 
klinik kesihatan berhampiran akan memberikan perawatan di rumah kepada pesakit 
kronik dan terlantar. 

YB PUAN HASLINDA BINTI SALLEH (TENANG)  
SOALAN 32  (A16)  
 
Apakah usaha yang telah dilaksanakan oleh kerajaan negeri untuk melahirkan lebih 
ramai Qari dan Qariah berkualilti dalam kalangan anak muda selain program sedia 
ada yang dilaksanakan di Sekolah Agama Rakyat (SAR).   
 
JAWAPAN YB TUAN MOHD FARED BIN MOHD KHALID 
 
Terima kasih Yang Berhormat Dato’ Speaker. Persoalan dari Yang Berhormat Tenang 
adalah mengenai usaha kerajaan dalam melahirkan lebih ramai qari dan qraiah yang 
berkualiti dalam kalangan anak muda selain dari program yang sedia ada yang telah 
dilasaknakan, Untuk makluman Yang Berhormat, kerajaan negeri melalui Jabatan 
Agama Islam Negeri Johor sentiasa peka dan berusaha dalam melahirkan anak muda 
yang berpendidikan dan berkualiti dalam pelbagai aspek khususnya bidang 
keagamaan dan Pendidikan Al quran. Bagi tujuan melahirkan qari dan qariah berkualiti 
dari kalangan anak-anak muda dalam bidang Al Quran, pendidikan secara formal di 
sekolah sekolah agama kerajaan Johor (SAKJ) telah menetapkan subjek Pendidikan 
al Quran bagi tahap 2 dimana bacaan Al Quraannya  hendaklah dibaca dengan 
bacaan berasaskan tarannum Bayati, Soba dan Hijaz di samping memberi penekanan 
kepada asas-asas hukum tajwid.  
 
Selain itu, Jabatan Agama Islam Negeri Johor melalui Bahagian Pendidikan Islam, 
telah menganjurkan Majlis Tilawah al Quran Murid-murid Sekolah Agama Kerajaan 
Johor peringkat daerah dan negeri pada setiap tahun bagi mencungkil bakat anak-
anak muda yang mahir membaca al Quran secara bertajwid dan bertarannum yang 
diwakili oleh murid-murid Sekolah Agama setiap daerah di negeri Johor.  
 
Bagi memperkasa dan melahirkan qari dan qariah berkualiti, Jabatan Agama Islam 
Negeri Johor juga melalui Bahagian Pendidikan Islam telah mengadakan kursus dan 
latihan bacaan al Quran secara bertajwid dan tarannum untuk guru-guru sekolah 
agama agar dapat diaplikasikan dalam pengajaran dan pembelajaran di dalam bilik 
darjah bagi melahirkan murid-murid yang mahir membaca al quran dengan dengan 
bertajwid dan seni bacaan bertarannum. Dengan adanya usaha-usaha murni dan 
pendekatan ini, melahirkan hajat dan cita-cita yang tinggi dalam melahirkan qari dan 
qariah yang berkualiti dalam kalangan anak muda khasnya untuk negeri Johor. 

YB PUAN FAUZIAH BINTI MISRI (PENAWAR)  
SOALAN 33  (A142)  
 
Apakah usaha-usaha kerajaan untuk mempromosi PEDi dan menggalakkan rakyat 
memanfaatkan sepenuhnya kegunaan PEDi terutama dalam bidang berkaitan 
keusahawanan digital?  
 
JAWAPAN YB CIK NORLIZAH BINTI NOH 
 
Merujuk kepada soalan dari Ahli Yang Berhormat yang dinyatakan sebelum ini, 
kerajaan melalui Suruhanjaya Komunikasi dan Multimedia Malaysia (MCMC) sentiasa 
meletakkan penekanan transformasi digital sebagai agenda utama di Pusat Ekonomi 
Digital (PEDi) supaya masyarakat di luar bandar dan kawasan miskin bandar boleh 
memperkasakan diri dengan kegiatan ekonomi serta menambah pendapatan melalui 
aktiviti ekonomi digital. 
 
Antara inisiatif bagi menggalakkan rakyat khususnya usahawan mikro menceburi 
perniagaan dalam talian menerusi platform e-dagang bagi menyokong ekonomi digital 
negara ialah melalui Program Pemerkasaan Pendigitalan Usahawan Kecil (PUPUK). 
Program ini melibatkan kerjasama strategik antara penyedia platform digital, syarikat 
telekomunikasi serta PEDi bagi memperkasa dan membantu usahawan luar bandar 
terlibat dalam ekonomi digital. 
 
Bagi memperkukuh dan memperkemaskan lagi peranan PEDi sebagai pusat 
pendigitalan dan tumpuan komuniti setempat, sebuah jawatankuasa yang dikenali 
sebagai Panel Penasihat PEDi diwujudkan di semua PEDi di seluruh negara. Objektif 
utama Panel Penasihat PEDi adalah untuk menggalak dan memberi peluang kepada 
pelbagai pihak berkepentingan (stakeholders) dalam kalangan komuniti setempat 
untuk melibatkan diri dalam aktiviti berkaitan PEDi serta menarik masyarakat 
setempat untuk mengguna pakai sepenuhnya perkhidmatan dan aktiviti di PEDi 
tersebut. 
 
Sebagai tambahan, bagi merealisasikan aspirasi pendigitalan ekonomi negara, 
sejumlah 600 Rakan Digital PEDi tealh dilantik di 600 buah PEDi terpilih diseluruh 
negara dimana seramai 61 Rakan Digital PEDi telah dilantik di negeri Johor bagi  
membantu memberi maklumat sokongan kewangan, melatih dan membangunkan 
usahawan mikro PEDi. 

YB TUAN HAJI AZIZUL BIN BACHOK (TIRAM)  
SOALAN 34  (A108)  
 
Apakah perancangan kerajaan untuk membantu kawasan eko-pelancongan yang 
diuruskan oleh Koperasi-koperasi di dalam daerah Johor Bahru agar mereka dapat 
terus bersaing untuk menjana ekonomi setempat? Adakah kerajaan sudah mengenali 
kawasan yang berpotensi untuk dibangunkan sebagai kawasan eko-pelancongan 
yang baru?  
 
JAWAPAN YB TUAN RAVEN KUMAR A/L KRISHNASAMY 
 
 
Antara bantuan yang boleh diberikan oleh kerajaan negeri melalui agensi-agensi 
berkaitan seperti Pejabat Daerah, Pihak Berkuasa Tempatan, Tourism Johor, 
Kementerian Pelancongan, Seni dan Budaya Malaysia Negeri Johor dan sebagainya 
kepada koperasi-koperasi yang menguruskan kawasan eko-pelancongan adalah 
sebagaimana berikut ;  
 
I. Pertama, dengan kerjasama Suruhanjaya Koperasi Malaysia (SKM), Kerajaan 

Negeri Johor banyak membantu memberikan khidmat nasihat, latihan dan 
sokongan serta bagi projek-projek koperasi pelancongan, Tourism Johor turut 
membantu membuat penyelarasan dengan agensi-agensi kerajaan / swasta bagi 
sebarang aktiviti melibatkan industri pelancongan. 
 

II. Tourism Johor juga turut bersama-sama membantu mempromosikan aktiviti dan 
program koperasi pelancongan di media sosial, media cetak dan media 
elektronik di samping memberikan bantuan kewangan melalui Persatuan 
Pelancongan kepada Koperasi-koperasi yang terlibat di dalam industri ini. 

 
Kerajaan Negeri sentiasa menjadikan agenda eko-pelancongan sebagai daya tarikan 
utama pelancongan Negeri Johor. Sehingga kini, Kerajaan Negeri melalui Tourism 
Johor, Jabatan Perhutanan Negeri Johor, Perbadanan Taman Negara Johor sentiasa 
terus mengenalpasti dan menjalankan perancangan bagi mewujudkan lokasi eko-
pelancongan baru, sebagai contoh, Johor Elephant Sanctuary (JES) dengan izin, 
Kawasan Wetlands Sedili serta Program Eko-Pelancongan Penanaman Pokok di 
Tapak Ramsar Sungai Pulai.  

YB TUAN SAHRIHAN BIN JANI (GAMBIR)  
SOALAN 35  (A67)  
 
Apakan status pembinaan Taman Perindustrian Gambir?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Zon Ekonomi Khas Pagoh atau Pagoh Special Economic Zone (PSEZ) merupakan 
sebuah zon khas bagi merancakkan pertumbuhan ekonomi di Pagoh dan kawasan 
sekitar dengan matlamat ke arah sebuah zon inovasi agro. Pusat Perindustrian 
Gambir (PPG) yang berkeluasan 150.17 ekar di Sagil, Tangkak, merupakan antara 
cadangan projek pemacu yang dikenalpasti di dalam Kajian Kemungkinan Zon 
Ekonomi Khas Pagoh dalam mewujudkan ekosistem industri agro makanan. Kawasan 
yang telah dipilih adalah di Ladang Sagil dan merupakan tanah bermilik oleh IOI 
Plantation. Terdapat peruntukan yang telah diluluskan di bawah Rancangan Malaysia 
ke-12 (RMK-12) berhubung dengan cadangan PPG ini. 
 
Konsep perindustrian pemprosesan agro-makanan yang lestari akan dilaksanakan 
dalam Pusat Perindustrian Gambir (PPG) dengan fokus kepada pembangunan Halal 
Certified Centralised Collection, Processing & Packaging Centre (CPPC), Kemudahan 
Utiliti Berpusat (CUF), Gudang, Kemudahan Rantaian Sejuk & Logistik, Pusat Latihan 
& Hab Inovasi serta Bangunan Pejabat & Pusat Pentadbiran. 
 
Satu Mesyuarat Jawatankuasa Pemandu Kajian Kemungkinan Pagoh Special 
Economic Zone (PSEZ) dan Pusat Perindustrian Gambir (PPG) Bil.1 Tahun 2023 telah 
diadakan pada 12 Januari 2023 yang lepas. Mesyuarat ini telah dipengerusikan oleh 
YB Menteri Ekonomi dan dihadiri oleh Pejabat Daerah Tangkak dan Bahagian 
Perancang Ekonomi Negeri Johor (BPEN) yang merupakan Ahli Jawatankuasa 
tersebut.  
 
Laporan Akhir Kajian Kemungkinan Pusat Perindustrian Gambir (Feasibility Study) 
yang disediakan oleh Johor Corporation (JCORP) telah dibentang dan secara 
dasarnya telah terima oleh Mesyuarat Jawatankuasa Pemandu Kajian Kemungkinan 
PSEZ dan PPG Bil.1/2023 di peringkat Kementerian Ekonomi pada 12 Januari 2023. 
Seterusnya, laporan tersebut akan diangkat ke MMK Negeri Johor untuk syor 
kelulusan sebelum kerja-kerja pembangunan dapat dijalankan. 
 
Kerja-kerja pembangunan ini akan melibatkan sesi libat urus pelbagai peringkat 
bersama pemain industri, modal insan & pemegang taruh; perincian struktur 
pembangunan dan perniagaan; penyediaan modal; pemilikan tanah; permohonan & 
kelulusan pemajuan; pembinaan infrastruktur; dan pelancaran, pasaran & jualan. 



 
SUKJ.(DN).BIL:600-3/4/1 JLD. 13                       DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB 

DI PERSIDANGAN DEWAN NEGERI JOHOR 
PADA HARI ISNIN, 20 MAC 2023 

 
 

UNIT DEWAN,  
PEJABAT JURUTULIS DEWAN NEGERI JOHOR 
20 MAC 2023 (ina) 

30 
 

 
 
 
 

 
Dengan pembangunan Pusat Perindustrian Gambir (PPG) ini, pengembangan potensi 
industri dengan perancangan dan langkah yang progresif akan mewujudkan nucleus 
pertumbuhan baharu untuk Johor Utara terutama sekali dalam mencapai pengagihan 
kemakmuran yang lebih seimbang.  

YB TUAN TAN ENG MENG (PEKAN NANAS)  
SOALAN 36  (A157)  
 
Mohon dibina sebuah tempat/venue sukan seperti stadium mini yang dilengkapi fasiliti 
sukan awam dan padang bola sepak bagi kemudahan aktiviti sukan belia di kawasan 
Pekan Nanas.  
 
JAWAPAN YB TUAN MOHD HAIRI BIN MAD SHAH 
 
Jabatan Belia dan Sukan Negeri Johor mengambil maklum berkenaan hasrat untuk 
bina baharu sebuah mini stadium di dalam Kawasan Pekan Nanas. 
Walaubagaimanapun, di antara faktor yang perlu dipertimbangkan adalah seperti 
berikut: 
 

a. Hak pemilikan tanah (projek persekutuan perlu dibina di atas tanah PTP); 
b. Taburan penduduk/ belia; 
c. Return of investment;  
d. Prasarana/ fasiliti sukan sedia ada; dan 
e. Peruntukan. 

YB TUAN LIEW CHIN TONG (PERLING)  
SOALAN 37  (A125)  
 
Nyatakan rancangan untuk mengatasi masalah kesesakan jalan raya di sekitar DUN 
Perling, terutamanya di kawasan Bukit Indah dan Taman Perling.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Kerajaan sentiasa mengambil perhatian terhadap masalah kesesakan di seluruh 
Negeri Johor. Bagi masalah kesesakan di sekitar DUN Perling terutamanya di 
Lebuhraya Pasir Gudang (FT17), kerajaan mempunyai perancangan untuk 
menaiktaraf jalan bermula dari Perling ke Susur Naik Lebuhraya PLUS. Projek ini 
merupakan sebahagian daripada empat (4) fasa projek menaiktaraf Lebuhraya Pasir 
Gudang seperti berikut : 
 

BIL FASA LOKASI TARIKH MULA 
TARIKH SIAP 

CATATAN 

1 Fasa 1 
(8km) 

Kangkar Tebrau - 
Plentong 

1) 16.07.2012 
2) 31.05.2016 

Siap 
 

2 Fasa 2A 
(7.7km) 

Plentong - Seri Alam/ 
Taman Rinting 

1) 07.03.2016 
2) 31.10.2018 

Siap 
 

3 Fasa 2B 
(5.5km) 

Seri Alam/ Taman 
Rinting – Pasir 
Gudang 

1) 25.10.2022 
2) 

Pembinaan 
 

4 Fasa 3 
(7km) 

Perling – Susur Naik 
Lebuhraya PLUS 

 Perancangan 
(Diangkat Dalam 
Rolling Plan 3) 

 
Untuk makluman, projek menaiktaraf Lebuhraya Pasir Gudang Fasa 3 ini telah 
diangkat untuk permohonan oleh kerajaan negeri pada RMK 12 Rolling Plan 3 yang 
lepas dan kerajaan negeri sedang menunggu status kelulusan projek-projek yang di 
angkat pada RMK 12 Rolling Plan 3. 
 
Kesan besar daripada pembinaan fasa 3 ini dijangka dapat mengurangkan atau 
mengatasi masalah kesesakan lalulintas di Perling secara amnya terutama di 
kawasan Jejambat Perling. Berikut adalah jajaran bagi cadangan keseluruhan bagi 
projek menaiktaraf Jalan Pasir Gudang ( FT17)  



 
SUKJ.(DN).BIL:600-3/4/1 JLD. 13                       DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB 

DI PERSIDANGAN DEWAN NEGERI JOHOR 
PADA HARI ISNIN, 20 MAC 2023 

 
 

UNIT DEWAN,  
PEJABAT JURUTULIS DEWAN NEGERI JOHOR 
20 MAC 2023 (ina) 

33 
 

 
 
 
 

 
 
Skop kerja yang terlibat untuk projek ini adalah seperti berikut: 
 

• Kerja-kerja menaiktaraf jalan daripada 4 lorong kepada 6 lorong piawai U5 
sepanjang 7km. 

• Pembinaan semula struktur jalan sediada. 
• Menaiktaraf sistem saliran 
• Pelebaran Jambatan FT017/006/21  
• Meroboh dan membina baru Jambatan FT017/002/60 

YB TUAN HAJI MOHD YUSLA BIN ISMAIL (SENGGARANG)  
SOALAN 38  (A149)  
 
Mohon pihak JPS memberikan peruntukan tambahan sebanyak RM500,000 bagi 
kerja-kerja pembersihan parit dan membaiki tebing parit yang kritikal di dalam DUN 
Senggarang.  
 
JAWAPAN YB TUAN RAVEN KUMAR A/L KRISHNASAMY 
 
Seperti yang telah diketahui masalah hidupan ”Jabut” yang berada di benteng laut 
telah menyebabkan masalah daripada struktur benteng sedia ada. Hidupan ”Jabut” 
yang telah masuk & keluar daripada kawasan benteng telah menyebabkan kawasan 
benteng berongga serta dan telah dimasuki air laut semasa keadaan pasang-surut air 
laut serta melemahkan struktur benteng sedia ada. 
 
Untuk jangka masa pendek, kerja-kerja penyelenggaaran berkala membaiki benteng 
akan dijalankan sekiranya benteng pecah manakala bagi jangka masa panjang Projek 
Mengatasi Fenomena Air Pasang Besar Dan Hakisan Pantai Pelbagai Negeri di 
antara kawasan Minyak Beku sehingga kawasan Tampok akan dijalankan dalam 
waktu terdekat.  

YB PUAN HASLINDA BINTI SALLEH (TENANG)  
SOALAN 39  (A17)  
 
Apakah tindakan kerajaan negeri bagi mengatasi masalah rumah PPRT yang terbiar 
tidak didiami. Saya difahamkan bukan waris tidak dibenarkan menduduki rumah 
berkenaan.   
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman, objektif utama program Program Perumahan Rakyat Termiskin 
(PPRT) adalah untuk meningkatkan kualiti hidup keluarga miskin tegar dan miskin 
dengan membina dan membaikpulih rumah bagi menyediakan tempat kediaman yang 
selamat dan selesa sebagai asas pertumbuhan keluarga. 
 
Menerusi Rancangan Malaysia Ke Sebelas (RMke11), Teras Kedua : Meningkatkan 
Kesejahteraan Rakyat, program ini diteruskan sebagai salah satu touch point utama 
kerajaan yang sentiasa prihatin menjaga kesejahteraan dan mendahulukan kebajikan 
rakyat. 
 
Asasnya, dalam Garis Panduan PPRT, bantuan ini adalah secara one-off kepada 
penerima manfaat. Walaupun tidak dinyatakan secara khusus larangan menduduki 
rumah PPRT oleh bukan waris penerima manfaat dalam garis panduan PPRT, 
objektifnya adalah untuk membantu golongan miskin tegar/miskin yang layak untuk 
menduduki rumah yang lebih selesa dan tidak disalah guna untuk keuntungan pihak 
lain. 
 
Untuk rumah PPRT yang terbiar, pihak Pejabat Kementerian Kemajuan Desa & 
Wilayah (KKDW) Negeri Johor tidak ada sebarang program khusus. Fokus tertumpu 
kepada Projek Bina Baru dan Baik Pulih sahaja.  
 
Sehubungan itu, pihak kerajaan amat berharap supaya penerima memanfaatkan 
sepenuhnya bantuan yang telah diberikan serta mengelakkan aktiviti pengambilan 
keuntungan oleh pihak yang tidak bertanggungjawab.  

YB PUAN SARASWATI A/P NALLATHAMBY (KEMELAH)  
SOALAN 40  (A224)  
 
Adakah Jabatan Kebajikan Masyarakat mempunyai peruntukan khas untuk mangsa 
banjir bagi tempat-tempat yang sinonim menerima taburan hujan lebat hingga 
terjadinya banjir dalam tempoh yang lama?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Kerajaan negeri Johor melalui Jabatan Kebajikan Masyarakat (JKM) negeri Johor 
komited dalam memastikan bantuan disalurkan dengan segera dan menyeluruh 
kepada mangsa bencana apabila berlakunya bencana. Berdasarkan Arahan Majlis 
Keselamatan Negara (MKN) No.20 (Semakan Semula): Dasar dan Mekanisme 
Pengurusan Bencana Negara, perlaksanaan tanggungjawab JKM terbahagi kepada 
tiga peringkat iaitu sebelum, semasa dan selepas berlakunya bencana. Untuk 
makluman, dalam kejadian banjir baru-baru ini JKM telah melaksanakan 
tanggungjawab berdasarkan Arahan Majlis Keselamatan Negara (MKN) No.20 seperti 
berikut: 
 

1) Menyedia dan menyelenggarakan pusat-pusat pemindahan mangsa-
mangsa bencana, 

2) Menyediakan dan mengedarkan bantuan makanan, pakaian dan lain-lain 
keperluan asas kepada mangsa-mangsa bencana, 

3) Menjalankan pendaftaran mangsa-mangsa bencana bagi maksud 
Pemulihan, 

4) Memberi bimbingan, nasihat/kauseling kepada mangsa-mangsa bencana. 
 
Kerajaan negeri Johor telah meluluskan Bantuan Jangka Panjang yang meliputi 
bantuan membaiki rumah akibat bencana melalui kelulusan dalam Majlis Mesyuarat 
Kerajaan (MMK) bertarikh 19 Oktober 2017. Bantuan Jangka Panjang ini diberikan 
mengikut kadar peratus kerosakan yang dikeluarkan oleh Jabatan Bomba dan 
Penyelamat.  
 
Berikut dikemukakan maklumat pecahan penilaian kerosakan beserta jumlah bantuan 
yang boleh dipertimbangkan berdasarkan siasatan dan penilaian yang akan dilakukan 
oleh JKM, Jabatan Bomba dan Penyelamat, Pihak Berkuasa Tempatan (PBT). 
Namun, kadar bantuan yang diluluskan adalah tertakluk kepada kelulusan Pegawai 
Daerah selaku Pengerusi Jawatankuasa Pengurusan Bencana Daerah (JKPD). 

Untuk makluman jua, bantuan ini akan terus dikredit masuk ke akaun penerima bagi 
mempercepatkan urusan penerimaan bantuan setelah segala dokumen yang 
diperlukan dikemukakan oleh mangsa yang terlibat dengan bencana. Hal ini adalah 
bagi memastikan mangsa dapat dibantu dengan kadar segera dan meringankan 
beban akibat bencana yang berlaku. 
 
Bagi memastikan semua barang keperluan mangsa di PPS dapat diagihkan segera 
kepada semua mangsa tanpa mengira tempat-tempat tertentu yang sinonim dengan 
taburan hujan, JKM akan terus bertindak secara pro-aktif dengan melaksanakan 
Tatacara Perolehan Darurat Negeri dan peruntukan dari Kerajaan Persekutuan jika 
perlu mengikut situasi. Keseluruhan perbelanjaan darurat dari Kerajaan Negeri dan 
Kerajaan Persekutuan bagi pembelian stok barangan bencana dan makan minum 
mangsa serta petugas di PPS sehingga kini dianggarkan  sebanyak RM9,083,850. 

YB TUAN MUSZAIDE BIN MAKMOR (SEDILI) 
SOALAN 41  (A92)  
 
Melihat betapa pentingnya pendidikan dan kemahiran, Sedili mencadangkan agar 
penyerapan dan pendaftaran terus pendidikan kemahiran kepada pelajar tercicir 
dibawah inisiatif pendidikan negeri Johor dimana-mana pusat pendidikan kemahiran 
seperti YPJ, ILP, IKBN, GIATMARA dan lain-lain selepas tamat Sijil Pelajaran 
Malaysia (SPM).  
 
JAWAPAN YB CIK NORLIZAH BINTI NOH 
 
Jabatan Pendidikan Negeri Johor setakat ini telah mengadakan jaringan dan jalinan 
dengan beberapa institusi berkepentingan. Pelajar lepasan Sijil Pelajaran Malaysia 
(SPM) dan Sijil Kemahiran Malaysia  (SKM) akan menyambung pelajaran ke Yayasan 
Pelajaran Johor (YPJ) untuk persijilan SKM Tahap 3 dalam bidang Kulinari, 
Pembuatan Pakaian Wanita dan Menservis Automotif. 
 
Jabatan Pendidikan Negeri Johor juga ada menempatkan pelajar ke CIDB dan latihan 
industri dengan kerjasama Yayasan Johor Corporation.  Walau bagaimanapun, JPN 
Johor akan memberi laluan kepada pusat latihan bagi menempatkan pelajar yang 
layak dan berminat dalam bidang pengkhususan yang ditawarkan. 

YB CIK LIOW CAI TUNG (JOHOR JAYA)  
SOALAN 42  (A159)  
 
Jelaskan rancangan dan status proses pengkorporatan (corporatisation) Tourism 
Johor.   
 
JAWAPAN YB TUAN RAVEN KUMAR A/L KRISHNASAMY 
 
Untuk makluman Yang Berhormat Johor Jaya, kerajaan negeri sedang memperhalusi 
cadangan untuk menjadikan Tourism Johor sebagai sebuah badan korporat 
khususnya perkara-perkara yang berkaitan dengan menentukan hala tuju, fungsi atau 
peranan, struktur perjawatan, pengambilan kakitangan, penggajian dan peruntukan. 
Kerajaan juga masih lagi mengkaji cadangan ini bagi memastikan ianya menepati 
cadangan dan objektif awal penubuhan Jabatan Pelancongan Negeri Johor.  
 
Ini adalah penting bagi memastikan Tourism Johor dapat memainkan peranannya 
dengan lebih efektif dan efisyen di dalam memacu pertumbuhan serta pembangunan 
industri pelancongan negeri Johor. 

YB CIK AMIRA AISYA BINTI ABD. AZIZ (PUTERI WANGSA)  
SOALAN 43  (A133)  
 
Berapakah peruntukan yang akan diterima daripada Kerajaan Persekutuan untuk 
menambahbaik rumah ibadah bukan Islam di Johor?   
 
JAWAPAN YB TUAN LING TIAN SOON 
 
Untuk makluman Yang Berhormat,  Kerajaan Persekutuan menerusi Kementerian 
Perpaduan Negara telah bersetuju menyalurkan Program Bantuan Kewangan Bagi 
Kerja-kerja Pembaikan, Penyelenggaraan dan Kerja-kerja Kecemasan di Rumah 
Ibadat Selain Islam (RISI) sebanyak RM 2 Juta kepada Rumah Ibadat Selain Islam di 
Johor pada tahun 2022.  
 
Setakat ini, Kerajaan Negeri Johor telah menerima permohonan dan meluluskan 
sejumlah RM 1 Juta (bagi fasa pertama) kepada 39 buah Rumah Ibadat Selain Islam 
(RISI) yang merangkumi tokong, kuil, gurdwara dan gereja di seluruh negeri Johor. 
Penyaluran  bagi fasa pertama kini masih dalam proses. Permohonan dan penyaluran 
bagi fasa kedua akan mula selepas selesai penyaluran bagi fasa pertama. 

YB PUAN HAJAH ALWIYAH BINTI TALIB (ENDAU)  
SOALAN 44  (A11)  
 
Bolehkah Yang Berhormat jelaskan apakah status terkini bantuan yang dihulurkan 
oleh pihak kerajaan dalam menyelesaikan masalah bagi Projek Taman Nelayan yang 
masih lagi terbengkalai manakala pembelinya sudah bertahun membayar ansuran 
pinjaman perumahan?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Semakan oleh Jabatan Perumahan Negara (JPN) mendapati bahawa tiada projek 
perumahan swasta yang disahkan terbengkalai selaras dengan Akta Pemajuan 
Perumahan (Kawalan dan Pelesenan) 1966 [Akta 118] di kawasan Endau, Daerah 
Mersing. Walau bagaimanapun, semakan JPN terdapat 1 projek sakit di LOT 1714 & 
1715 (ENDAU) oleh pemaju Ophir Heights Sdn Bhd . 1. 
 
Tafsiran kepada projek yang dikategori sakit adalah projek yang mengalami kelewatan 
melebihi 30% berbanding kemajuan yang sepatutnya atau telah tamat tempoh 
Perjanjian Jual Beli (PJB).  
 
Laporan pemantauan projek oleh pihak JPN telah memaklumkan bahawa 
pembangunan ditapak bagi perumahan tersebut adalah 100% siap, namun baki kerja 
yang tinggal bagi projek ini adalah kerja-kerja yang melibatkan infrastruktur dan utiliti.  
 
Kerja kerja ditapak sedang dilaksanakan oleh pihak pemaju dan akan terus dipantau 
oleh pihak JPN dan agensi kerajaan negeri. Laporan pihak JPN  memaklumkan pihak 
pemaju mejangkakan projek dapat disiapkan dengan CCC pada Jun 2023. 

YB CIK AMIRA AISYA BINTI ABD. AZIZ (PUTERI WANGSA)  
SOALAN 45  (A135)   
 
Mohon nyatakan usaha untuk menambahbaik sistem penyelengaraan fasiliti awam 
seperti lampu jalan yang tidak berfungsi dan jalan berlubang.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Antara usaha untuk menambaik sistem penyelenggaraan fasiliti awam seperti jalan 
berlubang adalah melaksanakan rondaan pemeriksaan rutin yang kerap oleh pihak 
konsesi dan agensi di jalan-jalan negeri. 
 
Merujuk kepada prosedur senggara jalan, jalan berlubang yang dilaporkan kepada 
agensi atau konsesi akan ditampal sementara dalam masa 24 jam dan akan ditampal 
kekal dalam masa tiga (3) hari. Sekiranya satu jalan tersebut mempunyai jalan 
berlubang yang terlalu banyak, pihak agensi akan menyarankan untuk dilaksanakan 
pembaikan struktur jalan.  

YB TUAN HAJI MOHD YUSLA BIN ISMAIL (SENGGARANG)  
SOALAN 46  (A148)  
 
Kita telah mendengar pembentangan semula belanjawan persekutuan 2023 yang 
dibentangkan YAB Perdana Menteri baru-baru ini. Dengarnya banyak berita gembira 
untuk Johor. Mohon YAB Menteri Besar kongsikan bersama Dewan tentang inisiatif 
khusus untuk negeri Johor.  
 
JAWAPAN YAB MENTERI BESAR 
 
Pelaksanaan projek-projek pembangunan di bawah RMKe-12 diterjemahkan secara 
Rolling Plan mengikut tahun pelaksanaan yang juga merupakan belanja 
Pembangunan bagi Belanjawan Persekutuan sepertimana dibentangkan di Parlimen 
pada 23 Februari, 2023. 
 
Menerusi pembentangan semula Belanjawan 2023 yang telah disampaikan oleh YAB 
Perdana Menteri yang juga merupakan Menteri Kewangan, sejumlah RM99 bilion 
diperuntukkan bagi belanja Pembangunan daripada keseluruhan perbelanjaan iaitu 
RM388.1 bilion. 
 
Daripada jumlah tersebut, sejumlah RM4.6 bilion diperuntukkan bagi Negeri Johor 
bagi tujuan pembangunan di bawah Rolling Plan 3 tahun 2023. 
 
Berdasarkan senarai yang diterima RP3 daripada Kementerian Ekonomi, berikut 
adalah perbandingan butiran kelulusan projek di bawah RP1 dan RP2, RMK-12: 
 

PERKARA RP 1, 2021 RP 2, 2022 RP 3, 2023 

Jumlah projek 453 434 503 

Peruntukan  Tahunan 
Keseluruhan 

 
RM4.1 bilion 

 
RM4.6 bilion 

 
RM4.6 bilion 

 
Jumlah projek baharu 

 
118 projek 
baharu  
(RM1.1 bilion)  

 
79 projek baharu 
(RM 85.5 juta) 

 
140 projek 
baharu  
(RM187.7 juta) 

 
Jumlah projek 
sambungan  

 
305 projek 
sambungan 
 (RM3.0 bilion)  

 
355 projek 
sambungan 
 (RM4.5 bilion)  

 
 363 projek 
sambungan 
 (RM4.4 bilion)  

Peruntukan terbesar bagi RP3 yang diterima oleh negeri Johor adalah melibatkan 
projek sambungan iaitu Projek Landasan Keretapi Berkembar Gemas Ke Johor Bahru 
berjumlah RM1.27 billion dan Projek Rapid Transit System Link (RTS Link) dengan 
jumlah RM800 juta. 
 
Manakala bagi projek baharu, peruntukan terbesar dalam RP3 yang diperolehi adalah 
bagi projek :- 
  

i.Pembiayaan Kos Pembangunan Sel 7 Dan Sel 8 Tapak Pelupusan Sisa Pepejal 
Sanitari Seelong, Mukim Kulai, Johor (RM35.6 juta);  

 
ii. Pembinaan Lorong Memotong Lebuhraya Senai Desaru (RM20 juta);  

 
iii. Pembinaan Lorong Tambahan Lebuhraya Utara Selatan (PLUS) Dari Yong Peng 

Utara Ke Senai Utara - Fasa 1 : Senai (Utara) – Sedenak (RM 10 juta); 
 

iv. Menaik Taraf Lebuhraya Pasir Gudang (Ft17) (Fasa 3: Dari Persimpangan 
Bertingkat Perling Hingga Ke Susur Naik Lebuhraya Utara Selatan, Pasir 
Gudang, Johor (RM10 juta). 

 
Agihan peruntukan mengikut kementerian yang telah diluluskan bagi RP3 adalah 
seperti berikut :- 
 

BIL. KEMENTERIAN 
JUMLAH 
PROJEK 

PERUNTUKAN 2023 
(RM) 

1. Jabatan Perdana Menteri  10                  162,536,600  

2. Jabatan Perkhidmatan Awam  1                     8,000,000  

3. Kementerian Ekonomi  12                  224,540,000  

4. 
Kementerian Perladangan Dan 
Komoditi  

2                   20,000,000  

5. 
Kementerian Pertanian Dan 
Keterjaminan Makanan  

10                   32,450,000  

6. 
Kementerian Kemajuan Desa Dan 
Wilayah  

104                  222,030,200  

7. 
Kementerian Sumber Asli, Alam 
Sekitar Dan Perubahan Iklim  

28                  216,205,100  

8. 
Kementerian Perdagangan 
Antarabangsa Dan Industri  

1                     2,000,000  

9. Kementerian Kerja Raya  11                  266,900,000  

10. Kementerian Pengangkutan  6               2,107,037,000  

11. 
Kementerian Sains, Teknologi 
Dan Inovasi 

1                     8,000,000  

12. Kementerian Kesihatan  45                  159,914,600  

13. 
Kementerian Pembangunan 
Kerajaan Tempatan  

34                  277,153,000  

14. Kementerian Belia Dan Sukan  16                   13,220,000  

15. Kementerian Sumber Manusia  9                   21,445,000  

16. 
Kementerian Komunikasi Dan 
Digital 

3                     3,103,200  

17. 
Kementerian Pembangunan 
Wanita, Keluarga Dan Masyarakat 

7                   48,700,000  

18. Kementerian Pertahanan  7                   96,000,000  

19. Kementerian Dalam Negeri  19                  178,286,900  

20. Kementerian Pendidikan  145                  147,676,000  
 JUMLAH 503       4,612,724,100 

 
 
 
 
 
 
 
  



 
SUKJ.(DN).BIL:600-3/4/1 JLD. 13                       DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB 

DI PERSIDANGAN DEWAN NEGERI JOHOR 
PADA HARI ISNIN, 20 MAC 2023 

 
 

UNIT DEWAN,  
PEJABAT JURUTULIS DEWAN NEGERI JOHOR 
20 MAC 2023 (ina) 

46 
 

 
 
 
 

YB TUAN CHEW CHONG SIN (MENGKIBOL)  
SOALAN 47  (A182)  
 
Mengapa ada kawasan DUN yang mengalami banjir tetapi tidak  menerima 
peruntukan khas banjir, adakah ia disebabkan status ADUN Pembangkang atau 
terdapat kriteria khas untuk mendapat peruntukan Khas ini?  
 
JAWAPAN YAB MENTERI BESAR 
 
Kerajaan tidak pernah mendiskriminasi mana-mana bahagian dalam Persekutuan 
Malaysia khususnya di bawah kawasan ADUN Pembangkang.  
 
Untuk makluman Dewan yang mulia ini, Ketua Isi Rumah (KIR) yang terkesan akibat 
bencana layak menerima Bantuan Dana Kumpulan Wang Amanah Bencana Negara. 
Antara insentif yang diumumkan oleh Jawatankuasa Pengurusan Bencana Pusat 
adalah Bantuan Wang Ihsan (BWI) sebanyak RM1000.  
 
Berikut merupakan syarat yang telah digariskan untuk tujuan tuntutan BWI; 
 

I. Hanya Ketua Isi Rumah (KIR) sahaja yang layak menerima bantuan dalam 
satu rumah. 

II. Berumur 18 tahun dan ke atas. 
III. Warganegara Malaysia sahaja yang layak menuntut BWI. 
IV. Tuntutan boleh dibuat menerusi buku pendaftaran Jabatan Kebajikan 

Masyarakat di Pusat-pusat Pemindahan Sementara (PPS) bagi mereka yang 
berpindah. 

V. Bagi keluarga yang tidak berpindah, KIR disarankan untuk mendaftarkan 
nama sebagai mangsa banjir kepada Ketua Kampung dan Penghulu di 
kawasan masing-masing. 

VI. Kelulusan permohonan BWI adalah tertakluk kepada pengesahan Pegawai 
Daerah selaku Pengerusi Jawatankuasa Pengurusan Bencana Daerah 
(JPBD). 

YB TUAN CHIONG SEN SERN (BUKIT BATU)  
SOALAN 48  (A207)  
 
Bilakah Kerajaan Negeri Johor akan ratifikasikan akta anti lompat parti dalam 
perlembagaan negeri seperti Pulau Pinang?  
 
JAWAPAN YAB MENTERI BESAR 
 
 
Seksyen 1(3) Akta Perlembagaan (Pindaan) (No. 3) 2022 (selepas ini dirujuk sebagai 
“Akta tersebut”) memperuntukkan bahawa penetapan tarikh permulaan kuat kuasa 
Seksyen 6 Akta tersebut oleh Yang di-Pertuan Agong, dengan persetujuan Raja atau 
Yang di-Pertua Negeri, mengikut mana-mana yang berkenaan, disiarkan dalam 
Warta. 
 
Selepas Seksyen 6 berkuatkuasa di sesuatu  Negeri, Negeri yang berkenaan 
hendaklah meminda Perlembagaan Negeri/Undang-Undang Tubuh Negeri masing-
masing selaras dengan seksyen 6 Akta tersebut yang berhubung dengan pindaan 
Jadual Kelapan. 
 
Ketika ini Kerajaan Negeri masih menunggu penetapan  tarikh permulaan kuat kuasa 
seksyen 6 selaras dengan seksyen 1 (3) Akta tersebut sebelum apa-apa pindaan di 
dalam Undang-Undang Tubuh Kerajaan 1895 boleh dilaksanakan. 

YB DATUK SERI HAJI SALAHUDDIN BIN AYUB (SIMPANG JERAM)  
SOALAN 49  (A31)  
 
Adakah terdapat usaha untuk mereformasikan Dewan Negeri Johor dengan 
menayangkan perbahasan secara siaran langsung di laman web rasmi bagi rakyat 
mengikuti perbahasan.  
 
JAWAPAN YAB MENTERI BESAR 
 
Untuk makluman YB Jeram, Pejabat Jurutulis Dewan Negeri Johor sentiasa berusaha 
untuk mereformasikan Dewan Negeri Johor ke tahap yang lebih baik. Dari segi 
teknikal, Dewan Negeri Johor sudah mampu untuk mengadakan live streaming 
sebagaimana yang telah dilaksanakan semasa Pembentangan Belanjawan Dewan 
Negeri Johor yang boleh diikuti di Facebook rasmi YAB Menteri Besar Johor. 
 
Peraturan 14 Peraturan – Peraturan dan Perintah – Perintah Tetap Dewan Negeri 
Johor memperuntukkan bahawa dengan tertakluk kepada syarat-syarat Peraturan 13 
maka Speaker boleh memberi satu kebenaran am kepada wakil sebarang surat 
khabar hadir di Persidangan-persidangan Dewan Negeri dengan syarat jika didapati 
oleh Speaker bahawa pihak surat khabar itu ada menzahirkan kenyataan yang tidak 
munasabah atas perjalanan-perjalanan kerja mesyuarat maka kebenaran yang 
tersebut itu boleh dibatalkan.  
 
Bagaimanapun, tiada peruntukan yang jelas mengenai siaran langsung persidangan 
Dewan di dalam Peraturan – Peraturan dan Perintah – Perintah Tetap Dewan 
Negeri Johor. 
 
Selanjutnya, merujuk kepada Fasal 27 (1) Bahagian Kedua Undang-Undang Tubuh 
Kerajaan 1895 memperuntukkan bahawa tertakluk kepada Perlembagaan 
Persekutuan dan Undang-Undang Tubuh, Dewan Negeri hendaklah membuat 
peraturan sendiri dan boleh dari satu masa ke satu masa meminda dan membatalkan 
peraturan-peraturan tetap dan perintah-perintah bagi menjalankan dengan sempurna 
akan cara-cara mesyuarat dan kerja-kerja mesyuarat. 
 
Berdasarkan peruntukan di atas, suatu pindaan terhadap Peraturan-Peraturan dan 
Perintah-Perintah Tetap Dewan Negeri Johor perlulah dibuat bagi membenarkan 
siaran langsung persidangan Dewan dilaksanakan.  
 
Insya-Allah, Kerajaan Negeri Johor mengambil maklum atas cadangan yang 
dikemukakan oleh YB Simpang Jeram dan kami bersedia untuk memperhalusi 
beberapa perkara sebelum ianya dilaksanakan.  

YB TUAN EE CHIN LI (TANGKAK)  
SOALAN 50  (A45)  
 
Sila nyatakan status terkini projek pembinaan Pusat Pentadbiran baru Daerah 
Tangkak yang terletak di Batu 15 Bandar Tangkak.  
 
JAWAPAN YAB MENTERI BESAR 
 
Untuk makluman Dewan yang mulia ini, tapak cadangan bagi pembinaan Pusat 
Pentadbiran Baru Daerah Tangkak yang terletak di Batu 15 Bandar Tangkak ini 
melibatkan pengambilan balik tanah dengan keluasan 348.3 ekar oleh pihak Kerajaan 
Negeri. 
 
Pemajuan ini juga telah mendapat kelulusan daripada Majlis Daerah Tangkak dalam 
Permohonan Kebenaran Merancang Mengikut Seksyen 21, di bawah Akta Perancang 
Bandar dan Desa 1976 (Akta 172) dan Serah Balik Kurnia Semula Seksyen 204D 
(Akta 56) Bagi Tujuan Pembangunan Pusat Pentadbiran Daerah Tangkak pada 24 
Disember 2008, dan pemajuan ini juga melibatkan kelulusan pindaan pelan susunatur 
pada 19 Mac 2015. Pemajuan Pusat Pentadbiran ini melibatkan komponen 
sebagaimana berikut :- 
 
i. 7 Unit Blok Pentadbiran Kerajaan seluas 20.6 ekar.,  
ii. 1 Unit Pejabat Daerah seluas 4.2 ekar,  
iii. 1 Unit Hospital Daerah seluas 21.9 ekar,  
iv. 1 Unit Balai Polis seluas 15.2 ekar,  
v. 1 Unit Balai Bomba seluas 5.6 ekar,  
vi. 1 Unit Terminal Pengangkutan seluas 7.0 ekar,  
vii. 6 Desa Perumahan seluas 133.3 ekar, 
viii. 3 Blok Kawasan Komersial seluas 28.9 ekar, 
ix. Kawasan Dataran / Taman Hijau seluas 7.6 ekar, 
x. Lain-lain komponen pemajuan sokongan seperti tiga Unit Stesen Minyak, 

Tapak Masjid dan Tapak Dewan. 
xi. Kemudahan Utiliti dan Infrastruktur 
 
Keadaan di tapak pada masa ini masih lagi terdiri daripada tanaman kelapa sawit dan 
belukar. Pemajuan ini juga telah diwartakan dalam Rancangan Tempatan Daerah 
Tangkak 2030 pada 12 Jun 2018, dan dikenalpasti sebagai projek keutamaan Daerah 
Tangkak.  Sehubungan dengan itu, sesi perbincangan lanjut bersama pihak Cahaya 
Jauhar Sdn. Bhd untuk menyediakan model perniagaan yang sesuai perlu 
dimuktamadkan semula bagi membiayai projek ini untuk dilaksanakan. 

YB TUAN HAJI SELAMAT BIN TAKIM (SUNGAI BALANG)  
SOALAN 51  (A53)  
 
Tahun 2023 merupakan tahun-tahun yang dikatakan sebagai The Great Recession 
global dengan peningkatan kadar inflasi dan peningkatan kadar faedah bank. Justeru 
apakah tindakan kontigensi yang pihak kerajaan rangka dalam memastikan ekonomi 
negeri tidak terjejas dengan impak ribut ekonomi ini?  
 
JAWAPAN YAB MENTERI BESAR 
 
Berdasarkan laporan daripada International Monetary Fund (IMF), pertumbuhan 
ekonomi global diramal pada kadar yang lebih perlahan iaitu 2.9% pada tahun 2023 
berbanding 3.4% pada tahun 2022.  
 
Manakala inflasi global pula diramal akan menurun kepada 6.6% pada tahun 2023 
berbanding inflasi global yang sangat tinggi pada tahun 2022 iaitu 8.8%. Walau 
bagaimanapun kadar 6.6% ini masih lagi tinggi berbanding purata inflasi sebelum 
pandemik iaitu sekitar 3.5%. 
 
Bagi mengekang inflasi yang tinggi ini, kebanyakan bank-bank pusat di pelbagai 
negara telah melaksanakan dasar monetari yang lebih ketat dengan meningkatkan 
kadar faedah bank. Selain tu, peperangan di antara Rusia dan Ukraine, perang 
perdagangan Amerika dan China, gangguan rantaian bekalan, peningkatan kos 
bahan api dan tenaga turut memburukkan lagi keadaan dan prospek ekonomi. 
 
Sebagai sebuah ekonomi yang terbuka, negeri Johor perlu mengambil langkah 
proaktif dalam memastikan ekonomi kita mampu berdaya tahan terutama prospek 
ekonomi global yang semakin tidak menentu. Setelah menerima pelaburan tertinggi 
pada tahun lepas iaitu sebanyak RM70.6 bilion, tugas kita masih belum berakhir.  
 
Kini, peranan kita adalah memastikan pelaburan-pelaburan yang diluluskan ini dapat 
direalisasikan dengan kadar segera bagi membolehkan ianya dapat memacu 
pertumbuhan ekonomi, menjana pekerjaan yang berkualiti seterusnya memberi 
limpahan kepada ekonomi setempat kesan daripada pasaran pekerjaan yang lebih 
baik.  
 
Ini selaras dengan jangkaan Bank Negara Malaysia iaitu pertumbuhan dalam negeri 
bagi tahun 2023 dijangka akan dipacu oleh permintaan dalam negara atau dengan 
izin domestic demand. Bagi makluman semua kadar pengangguran negeri terus 
bertambah baik dengan kadar hanya sebanyak 2.4% kadar pengangguran di antara 
yang terendah berbanding negeri lain. 

Selain daripada usaha promosi dan menarik pelabur berpotensi ke Johor terus giat 
dilaksanakan, penekanan kepada sektor-sektor utama lain negeri Johor akan 
dipertingkatkan. Sebagai contoh, penekanan turut diberikan kepada sektor 
pelancongan negeri.  
 
Sektor ini merupakan sektor yang paling cepat dan paling terkesan akibat pandemik 
covid-19. Pemulihan dalam sektor ini dan sektor berkaitan seperti hotel dan restoran, 
pengangkutan dan peruncitan sebenarnya masih belum pulih sepenuhnya pada tahun 
lepas seperti mana pelaporan pada Februari lepas oleh Bank Negara Malaysia dan 
Jabatan Perangkaan Malaysia.  
 
Potensi untuk pulih dan menjadi lebih baik daripada era pra-pandemik InsyaAllah akan 
menjadi kenyataan berikutan pembukaan semula sempadan bersama Singapura 
tahun lepas dan juga jangkaan penerimaan pelancong daripada negara China yang 
baru sahaja membuka semula sempadannya dijangka akan terus merancakkan sektor 
pelancongan negeri. 
 
Manakala bagi sektor pertanian, iaitu satu-satunya sektor yang terus mencatat 
pertumbuhan semasa pandemik melanda, pemerkasaan sektor ini akan terus 
dipertingkatkan. Sebagai negeri yang merupakan pengeluar makanan terbesar 
negara, agenda sekuriti makanan dan visi menjadi food basket serta food bank 
pelbagai inisiatif sedang giat dilaksanakan.  
 
Pemerkasaan industri ini juga dilihat dapat bertindak sebagai serampang dua mata, 
selain meningkatkan pengeluaran dan aktiviti ekonomi pertanian, ianya juga 
diharapkan dapat mengimbangi kenaikan harga barangan makanan yang menjadi 
kebimbangan bukan sahaja di peringkat tempatan tetapi juga di peringkat global. 
 
 


